
MILLIY MAQOM SAN’ATI AZALIY QADRIYATLARIMIZ RAMZI 
SIFATIDA MA’NAVIY HAYOTIMIZDA MUHIM O‘RIN EGALLAYDI

JIZZAX VILOYATI 
YIRIK SANOAT MARKAZIGA 

AYLANMOQDA

Mamlakatimizda amalga oshirilayotgan keng 
koʻlamli islohotlarda alohida faollik koʻrsatib, 
oʻzining bilim va qobiliyati, intiluvchanligi, 
tashabbuskorligi va samarali mehnati bilan 
yurtimiz taraqqiyotini yuksaltirish, jonajon 
Vatanimizning xalqaro  miqyosdagi nufuzini yanada 
oshirishga munosib hissa qoʻshib kelayotgan, 
yuksak maʼnaviyatli, mustaqil fikrlaydigan, qatʼiy 
hayotiy pozitsiya, keng dunyoqarash va yuqori 
salohiyatga ega, xalq manfaati va yurt istiqboli 
uchun masʼuliyatni oʻz zimmasiga olishga qodir 
boʻlgan fidoyi va mard oʻgʻlonlarimizni munosib 
ragʻbatlantirish maqsadida:

1. Oʻzbekiston Respublikasi Prezidenti 
huzuridagi Davlat mukofotlari va geraldika 
boʻyicha komissiyaning Qoraqalpogʻiston 
Respublikasi, viloyatlar va Toshkent shahrining 
iqtidorli yigitlarini fan, taʼlim, tibbiyot, madaniyat, 
sanʼat, sport, ishlab chiqarish, harbiy xizmat 
sohalari va huquqni muhofaza qilish organlaridagi 
faoliyatida erishgan alohida yutuqlari uchun 
“Mard oʻgʻlon” davlat mukofoti bilan taqdirlash 
toʻgʻrisidagi takliflari ilovadagi roʻyxatga muvofiq 
maʼqullansin.

“MARD O‘G‘LON” DAVLAT MUKOFOTI BILAN 
TAQDIRLASH TO‘G‘RISIDA

Jizzax viloyatidagi “BYD Uzbekistan 
Factory” qoʻshma korxonasida ilk 
elektromobillar ishlab chiqarila boshlandi. 
Davlatimiz rahbari dastlab ushbu 
innovatsion zavodni kelib koʻrdi. 

Bu mamlakatimiz avtosanoatida yangi 
 bosqich, ulkan tarixiy voqea. Mazkur 
zavod shu yil yanvarda davlatimiz 
rahbarining Xitoyga tashrifi chogʻida 
faoliyat boshlagan edi. Bu qiymati 160 
million dollarlik loyihaning birinchi 
bosqichi boʻlib, yiliga 50 ming dona 
elektromobil ishlab chiqarish quvvatiga 
ega.

Buning uchun qoʻshma korxona 
zamonaviy sanoat infratuzilmasi bilan 
taʼminlandi. Qariyb 2 kilometr temir yoʻl 
tortildi. Ishlab chiqarish uzluksizligini 
taʼminlash uchun butlovchi qismlar 
ombori, 1 ming 200 ta konteyner sigʻimiga 
ega logistika markazi qurildi. 

Zavodga Xitoydan robotlashtirilgan 
tizimlar va uskunalar keltirib 
oʻrnatilgan. Ishlab chiqarish jarayoni 
avtomatlashtirilgan. Elektromobilning 
geometrik oʻlchamlarini yuqori 
aniqlikda tekshiruvchi laboratoriya 
tashkil qilingan.

Prezident ushbu imkoniyatlarni 
koʻzdan kechirdi, xitoylik sheriklar bilan 
suhbatlashdi.

Hozirda bu yerda Chazor va Song Plus 
Champion modellari ishlab chiqarilmoqda. 
Shavkat Mirziyoyev konveyerdan chiqqan 
ilk elektromobilga imzo qoʻydi. 

Shu yerda davlatimiz rahbariga ishlab 
chiqarishni mahalliylashtirish boʻyicha 
axborot berildi. 

Kelgusi yillarda zavodda modellar 
qatorini kengaytirish rejalashtirilgan. 
Qiymati 300 million dollarlik ikkinchi 
bosqichda elektromobillar sonini yiliga 
200 ming donaga, 500 million dollarlik 
uchinchi bosqichda 500 ming donagacha 
yetkazish koʻzda tutilgan. 

Rejalar ulkan, ish shunga yarasha 
jadal. Elektromobillar soni ortishi 
bilan mahalliylashtirish darajasi ham 
bosqichma-bosqich oshirib boriladi. Eng 
avvalo, bamper, oyna, lok-bo‘yoq, plastik 
qismlarni oʻzimizda tayyorlash yoʻlga 
qoʻyiladi. Keyinchalik akkumulyator, 
elektr dvigatel, alyuminiy qismlar, 
shinalar, oʻrindiqlar ishlab chiqarishga 
oʻtiladi.

Prezident Shavkat Mirziyoyev 27-iyun kuni 
Jizzax viloyatiga  tashrif buyurib, yirik sanoat 

obyektlari bilan tanishdi, yangi loyihalarga start berdi.

Jizzax viloyatining Zomin tumanida 27-iyun kuni II Xalqaro maqom sanʼati anjumanining tantanali ochilish marosimi boʻlib oʻtdi. 

Qadrli vatandoshlar!
Hurmatli anjuman ishtirokchilari!
Xonimlar va janoblar!
Avvalambor, siz, azizlarni betakror qadriyat 

va anʼanalar yurti boʻlgan Oʻzbekiston zaminida 
ikkinchi marotaba oʻtkazilayotgan Xalqaro 
maqom sanʼati anjumanining ochilishi bilan chin 
qalbimdan muborakbod etaman.

Bugungi tantanamizda UNESCO Bosh 
konferensiyasi 42-sessiyasi prezidenti Simona 
Mikulesku, ISESCO Bosh direktori Salim 
Muhammad al-Malik, TURKSOY Bosh kotibi 
Sulton Rayev, Turkiy madaniyat va meros fondi 
prezidenti Aktoti Raimkulova, Turkiy davlatlar 
Parlament Assambleyasi Bosh kotibi Mehmet 
Sureyya Er, Mustaqil Davlatlar Hamdoʻstligi 
Bosh kotibi oʻrinbosari Nurlan Seytimov, Turkiya 
Respublikasi Prezidentining bosh maslahatchisi 
Yalchin Topchu, Qozogʻiston Respublikasi 
Prezidentining maslahatchisi Malik Otarbayev, 
Tojikiston Respublikasi Prezidentining ijtimoiy 
rivojlanish, madaniyat va jamoatchilik bilan 
aloqalar boʻyicha yordamchisi Abdullo 
Rahmonzoda, Qirgʻiz Respublikasi madaniyat, 
axborot, sport va yoshlar siyosati vaziri Oltinbek 
Maksutov, Ozarbayjon madaniyat vaziri Adil 
Gabil oʻgʻli Karimli va boshqa muhtaram 
mehmonlarimiz ishtirok etayotgani uchun alohida 
minnatdorlik bildiraman.

Xush kelibsiz Oʻzbekiston zaminiga!
Qadrli mehmonlar!
Mazkur anjuman 2018-yilda koʻhna 

Shahrisabzda oʻtkazilgan birinchi xalqaro maqom 
sanʼati festivalining davomi boʻlib, pandemiya 

tufayli vujudga kelgan olti yillik tanaffusdan 
soʻng barchamizni yangicha ruh va shukuh bilan 
yana oʻziga chorlamoqda.

Buyuk ipak yoʻli durdonasi — jannatmakon 
mamlakatimizning gavhari, serviqor togʻlar, yam-
yashil oʻrmonlar, xalqparvar va olijanob insonlar 
yurti boʻlmish betakror Zomin bugun katta sanʼat 
bayramiga mezbonlik qilmoqda.

Qadimiy Zomin haqida koʻplab kitoblar, 
ilmiy tadqiqotlarda batafsil maʼlumotlar berilgan. 
Tarixiy manbalarda qayd etilishicha, “Zomin” 
atamasi “Avesto”da tilga olingan “Zomyod”, 
yaʼni, farovonlik farishtasi degan nom bilan 
bogʻliq va miloddan avvalgi VII-V asrlarga borib 
taqaladi.

Noyob arxeologik topilmalari, zabardast 
allomalari bilan jahonga mashhur ushbu hudud 
koʻp asrlar davomida sivilizatsiya beshiklaridan 
biri, ilm-fan, sanʼat va maʼrifat markazi boʻlib 
kelgan. Jumladan, XII asrning oxiri va XIII 
asrning birinchi yarmida bu makonda yashab 
ijod etgan huquqshunos alloma Muhammad ibn 
Mahmud Ustrushoniy tarixda bolalar huquqlari 
boʻyicha birinchi keng qamrovli manba — 
“Bolalar huquqlari kodeksi” (“Jomiʼ ahkom as-
sigʻor”) nomli noyob asar yaratganini katta faxr 
va iftixor bilan tilga olamiz.

Boshqacha qilib aytganda, ushbu tarixiy asar 
bola huquqlari Gʻarb sivilizatsiyasidan qariyb olti 
yuz yil muqaddam bugungi Oʻzbekiston zaminida 
toʻliq oʻrganilib, amalga oshirilganini koʻrsatadi.

Bu koʻhna diyor nafaqat beqiyos tabiat 
moʻjizalarini, shu bilan birga, buyuk maʼnaviy 
xazina boʻlgan xalqimizning boy anʼana 

va qadriyatlari, madaniy merosi va folklor 
namunalarini ham saqlab kelayotgan tabarruk 
zamindir.

Shu oʻrinda Jizzax viloyatidan Oʻzbekiston 
xalq hofizlari Eson Lutfullayev va Orifxon 
Hotamov, Oʻzbekiston sanʼat arbobi Bahrullo 
Lutfullayev kabi hayotbaxsh va oʻlmas navolari 
bilan xalqimiz mehrini qozongan atoqli hofizlar, 
mohir bastakorlar yetishib chiqqanini yodga 
olishni istar edim.

Muhtaram festival qatnashchilari!
Bizning qadimiy tariximiz, boy madaniyatimiz, 

azaliy qadriyatlarimizning ramzi boʻlgan maqom 
sanʼati teran falsafiy ildizlari, betakror badiiy 
uslubi va boy ijodiy anʼanalari bilan maʼnaviy 
hayotimizda muhim oʻrin egallaydi. Maqom 
— umumbashariy tuygʻularni avj pardalarda 
tarannum etadigan nodir sanʼat turi sifatida ham 
biz uchun gʻoyat qadrlidir.

Shu bilan birga, u oʻzida musiqa, sheʼriyat va 
raqs sanʼatini ajoyib tarzda uygʻun etgan yuksak 
tafakkur va insoniy kamolot qomusidir. Maqom 
sanʼati uchun asosiy mavzu — eng avvalo, shaxs, 
uning erki va qadri, tinchlik-totuvlik, hamjihatlik 
va umumbashariy taraqqiyot hisoblanadi.

Bu mumtoz badiiy obida asrlar mobaynida 
avlodlar oʻrtasida ruhiy uzviylikni saqlab, 
inson maʼnaviy olamini boyitib, yoshlarni har 
tomonlama barkamol etib tarbiyalashdek ulugʻ 
maqsadlarga xizmat qilib kelmoqda.

Maqom oʻzida xalqning teran ruhiyati, ezgu 
niyatlari, milliy mentaliteti, soʻnmas qadriyatlarini 
mujassam etgan boʻlib, sivilizatsiya taraqqiyotida 
muhim oʻrin egallaydi.

Musulmon Sharqida Birinchi va Ikkinchi 
Renessans davrida maqom sanʼati jadal 
rivojlanib, oʻzining yuksak choʻqqisiga 
koʻtarildi. Xususan, X asrning birinchi 
yarmida Sharqda “Muallimi soniy” nomi bilan 
mashhur boʻlgan Abu Nasr Forobiy oʻzining 
“Katta musiqa kitobi”da musiqa sanʼatining 
nazariy va amaliy mezonlarini ud sozi 
orqali mukammal tartibga keltirgan. Buyuk 
mutafakkir Muhammad Xorazmiy “Ilmlar 
kaliti” kitobining musiqaga bagʻishlangan 
qismida oʻsha davrdagi musiqa cholgʻulari 
haqida aniq maʼlumotlar beradi. Abu Rayhon 
Beruniy, Ibn Sino, Alisher Navoiy, Zahiriddin 
Muhammad Bobur kabi buyuk allomalarimiz 
esa noyob musiqiy asarlar yaratib, maqom 
rivojiga beqiyos hissa qoʻshganlar.

XX asrda bu anʼanalarni munosib davom 
ettirgan Abdurauf Fitrat, Viktor Uspenskiy, 
Yunus Rajabiy kabi salohiyatli va peshqadam 
sanʼatshunos olimlar, Hojixon Boltayev, 
Komiljon Otaniyozov, Turgʻun Alimatov, 
Berta Davidova, Fattohxon Mamadaliyev, 
Orif Alimaxsumov, Mahmudjon Tojiboyev 
singari atoqli va fidoyi ustozlarning unutilmas 
xizmatlarini hamisha cheksiz hurmat va ehtirom 
bilan esga olamiz.

Majoziy maʼnoda olti azim oʻzanga 
qiyoslanadigan, xalqimiz badiiy tafakkurining 
beqiyos mahsuli boʻlgan “Shashmaqom” asrlar 
davomida jahon madaniyat ummonini toʻldirib, 
uni har tomonlama boyitib kelmoqda.

Bu anjuman davlatimiz rahbari tashab-
busi bilan tashkil etilgan va birinchi festival 
2018-yil Shahrisabzda oʻtkazilgan edi. Ke-
yinchalik pandemiya tufayli kechiktirilgan 
sanʼat qurultoyi bu yil yangicha ruh va shu-
kuh bilan qaytdi.

Milliy maqom sanʼati xalqimiz madaniy 
merosining ajralmas qismiga aylangan. U 
oʻzining uzoq tarixi, teran falsafiy ildizlari, 
boy ijodiy anʼanalari bilan maʼnaviy hayoti-
mizda oʻziga xos oʻringa ega.

Shu jihatdan ham bu anjumanni nafaqat 

mamlakatimiz va xalqaro maydondagi sanʼat 
ahli, balki xalqimiz ham katta qiziqish bilan 
oʻtkazadi.

Ushbu sanʼat bayrami munosabati bilan 
qator madaniy tadbirlar, ilmiy-amaliy konfe-
rensiyalar oʻtkaziladi. Xususan, Zominsoy 

majmuasi hududida mamlakatimizning oʻn 
toʻrt hududiga xos aholi turmush tarzi, anʼana 
va urf-odatlarini ifoda etuvchi etnografik 
shaharcha-pavilyonlar barpo etildi. Ularda 
madaniyat va sanʼatni namoyish etuvchi 
buyumlar ham namoyish etildi.

Kichik sahnalarda teatrlashtirilgan to-
moshalar, folklor jamoalarning chiqishlari 
havola etilmoqda. Ishtirokchilar maqom 
sanʼatiga oid turli koʻrgazmalar, hunarmand-
chilik buyumlari, qadimiy soʻzana va liboslar, 
gilamlar, tasviriy va amaliy sanʼat asarlari, 

haykaltaroshlik namunalari bilan tanishdi.
Hududlarning qadimiy meʼmoriy yodgor-

liklari maketlari, tabiat neʼmatlari — meva-che-
valar koʻrgazmasi, samimiy suhbatlar mehmon-
larni hayratga soladi.

Mamlakatimizda yoshlarni qoʻllab-quvvatlash, 
ularning davlat va jamiyat hayotidagi faolligini 
oshirish maqsadida oʻzining yuksak azmu shijoati, 
bilim va salohiyati, isteʼdod va qobiliyatini namoyon 
etib, turli sohalarda erishgan yutuqlari bilan Yangi 
Oʻzbekiston taraqqiyotiga, uning shon-shuhratini 
jahon miqyosida yanada yuksaltirishga munosib 
hissa qoʻshayotgan, el-yurtimizga mehr va sadoqati, 
namunali xulqi va odobi hamda vatanparvarlik 
fazilatlari bilan tengdoshlariga har tomonlama oʻrnak 
boʻlib kelayotgan quyidagi tashabbuskor va yetakchi 
yoshlarimiz “Kelajak bunyodkori” medali bilan 
mukofotlansin: 

Kuanishbayeva Gulayim Maxambetali qizi — 
Qoraqalpoq davlat universitetining 2-bosqich talabasi, 
Qoraqalpogʻiston Respublikasi

Srajatdinov Amanbay Konisbay uli — Nukus 
shahridagi “Real Innovatsiya NKS” nodavlat 
taʼlim muassasasi rahbari, Qoraqalpogʻiston 
 Respublikasi

Turdaliyev Sardorbek Sherali oʻgʻli — Baliqchi 
tumanidagi “Academy IT Star” masʼuliyati cheklangan 
jamiyati rahbari, Andijon viloyati

Xaytaxmatova Dilnavoz Alijon qizi — Toshkent 
davlat oʻzbek tili va adabiyoti universitetining 2-bosqich 
talabasi, Andijon viloyati

Obloqulova Dilafruz Shuhrat qizi — Buxoro viloyati 
madaniyat boshqarmasining raqamlashtirish va matbuot 
xizmati boʻyicha bosh mutaxassisi

Ostonov Ogʻabek Oʻlmas oʻgʻli — Jondor tumanidagi 
“Sharif Nafosat” masʼuliyati cheklangan jamiyati ish 
yurituvchisi, Buxoro viloyati

Sattorov Elbek Xoliqul oʻgʻli — Baxmal tumanidagi 
“Azzam Elbekovich” masʼuliyati cheklangan jamiyati 
rahbari, Jizzax viloyati

Hoshimova Shaxlo Ulugʻbek qizi — Jizzax politexnika 
institutining qishloq xoʻjalik va oziq-ovqat mahsulotlarini 
qayta ishlash kafedrasi assistenti, Jizzax viloyati

YOSHLAR KUNI MUNOSABATI BILAN 
YURTIMIZNING FAOL VA TASHABBUSKOR 

YOSH AVLOD VAKILLARIDAN BIR GURUHINI 
MUKOFOTLASH TO‘G‘RISIDA

Oʻzbekiston Respublikasi Prezidentining
Q A R O R I

“MARD O‘G‘LON” DAVLAT MUKOFOTI BILAN 
TAQDIRLASH TO‘G‘RISIDA

2. “Mard oʻgʻlon” davlat mukofoti bilan taqdirlanganlarga sovrindorlik 
diplomlari va koʻkrak nishonlari tantanali vaziyatda topshirilsin.

3. Oʻzbekiston Respublikasi Iqtisodiyot va moliya vazirligi 
“Mard oʻgʻlon” davlat mukofoti sovrindorlarining har biriga bazaviy 
hisoblash miqdorining 50 baravari miqdorida pul mukofoti berilishini 
taʼminlasin.

4. Oʻzbekiston Respublikasi Prezidenti Administratsiyasi huzuridagi 
Axborot va  ommaviy kommunikatsiyalar agentligi, Oʻzbekiston Milliy 
axborot agentligi, Oʻzbekiston Milliy teleradiokompaniyasi va boshqa 
ommaviy axborot vositalariga “Mard oʻgʻlon” davlat  mukofoti sohiblarining 

ibratli faoliyati, ularning noyob isteʼdodi va erishgan yutuqlarini keng 
yoritib borish tavsiya etilsin.

5. Mazkur qarorning ijrosini nazorat qilish Oʻzbekiston  Respublikasining 
Bosh vaziri A.N.Aripov va O‘zbekiston Respublikasi  Prezidenti 
maslahatchisi Gʻ.Gʻ.Mirzayev zimmasiga yuklansin.

Oʻzbekiston Respublikasi Prezidentining
2024-yil 27-iyundagi PQ-236-son qaroriga ilova

“Mard o‘g‘lon” davlat mukofoti bilan taqdirlanganlar
RO‘YXATI

Boshlanishi 1-betda

Boshlanishi 1-betda

Oʻzbekiston Respublikasi Prezidentining
F A R M O N I

Mazkur yangi tarmoqda raqobatbardosh 
boʻlish uchun innovatsiya va yetuk 
mutaxassislar kerak. Shu bois, taʼlim va 
rivojlanishga qaratilgan “R&D markazi” 
tashkil etish, ilm va muhandislik yutuqlarini 
izchil qoʻllab borish zarurligi taʼkidlandi. 
Mahalliylashtirish loyihalari orqali mahsulot 
tannarxini tushirish choralari muhokama 
qilindi. Istiqboldagi maqsad — mintaqa 
bozorlariga chiqish.

Bugungi kunda korxonada 1 ming 200 
kishi ishlaydi. Oʻtgan yili 200 nafar xodim 
“Uzautomotors” zavodlarida malaka oshirgan. 
Bu yil yana 92 nafar mutaxassis Xitoyning 
Sian va Chansha shaharlarida sifat nazorati, 
texnologiya, taʼminot, uskunalarga texnik 
xizmat koʻrsatish kabi yoʻnalishlarda malaka 
oshiradi. Barcha uch bosqich joriy etilgach, ish 
oʻrinlari 10 mingtaga yetadi.

Jizzax viloyatiga tashrif doirasida 
Oʻzbekiston Respublikasi Prezidenti Shavkat 
Mirziyoyev “BYD” kompaniyasi prezidenti 
Van Chuanfuni qabul qildi.

Jizzaxda gibrid va elektr avtomobillar ishlab 
chiqarish boʻyicha qoʻshma korxonaning 
muvaffaqiyatli faoliyati katta mamnuniyat 
bilan qayd etildi. Bugun zavoddan birinchi 
elektromobil chiqdi.

Loyihaning birinchi bosqichi doirasida 
160 million AQSH dollari miqdorida 
investitsiya kiritildi, 1,2 mingta ish oʻrni 
yaratildi. Korxonada payvandlash, boʻyash va 
yigʻish jarayonlarini oʻz ichiga olgan yuqori 
texnologik ishlab chiqarish tashkil etilgan.

Uchrashuvda Prezidentimiz yaqin 
istiqbolda modellar qatorini kengaytirish va 
ishlab chiqarish quvvatini yiliga 500 mingtaga 
yetkazish zarurligini taʼkidladi.

Butlovchi va ehtiyot qismlarini 
mahalliylashtirish, mahsulot tannarxini 
kamaytirish hamda avtomobillarni 
Markaziy Osiyo va MDH bozorlariga 

eksport qilish loyihalariga alohida eʼtibor 
qaratildi.

Kompaniyaning mamlakatimizda “yashil” 
transportni rivojlantirish loyihasida ishtirok 
etish rejalari ham qoʻllab-quvvatlandi. Bu 
qoʻshma innovatsion tadqiqot markazini tashkil 
etish, kadrlar tayyorlash, elektr transporti 
uchun texnik reglament va standartlarni ishlab 
chiqish hamda “Blade” avlodiga mansub 
batareyalar va “BYD” elek trobuslarini ishlab 
chiqarishni oʻz ichiga oladi.

Mamlakatimizning barcha hududlarida 
iqtisodiyot uchun gʻoyat zarur boʻlgan 
korxonalar barpo etilmoqda. Bu yangi 
ish oʻrinlari ochilishi, sanoat tarmoqlari 
rivojlanishi, pirovardida xalqimiz farovonligi 
oshishiga xizmat qilyapti.

Jumladan, Jizzax viloyatida soʻnggi besh 
yilda qayta ishlash sanoati hajmi 1,6 barobarga 
koʻpayib, oʻtgan yilning oʻzida 19 trillion 
soʻmni tashkil qilgan. Eksport hajmi 2,2 
barobarga oshib, 202 million dollarga yetgan. 

Xorijiy investitsiyalar miqdori ham yil 
sayin oʻsib bormoqda. 2018-yilda viloyatda 
bor-yoʻgʻi 18 million dollar xorijiy investitsiya 
oʻzlashtirilgan boʻlsa, oʻtgan yili bu raqam 
salkam 700 million dollarga yetgan. Chet el 
kapitali ishtirokidagi korxonalar soni 260 tani 
tashkil qilmoqda.

Bunda har bir tumanning oʻz oʻrni bor. 
Xususan, Zomin tumanida investitsiya 
dasturlari doirasida soʻnggi besh yilda 1,8 
trillion soʻmlik 300 ga yaqin loyiha amalga 
oshirilgan va uch mingdan ortiq ish oʻrni 
yaratilgan. Qulay biznes muhiti tufayli 
tumandagi kichik tadbirkorlik subyektlari soni 
4 barobar koʻpaygan.

Zomin tumanining goʻzal tabiatiga 
asoslanib turizm sohasi uning “drayveri”ga 
aylantirilmoqda. Bunday xizmatlarni 
koʻpaytirish maqsadida yaqinda Zomin turistik 
zonasi tashkil etildi. 

Bular bilan cheklanib qolmasdan, Zominda 
sanoatni rivojlantirishga kirishilgan. Chunki 
hudud buning uchun juda qulay. Tuman 

mamlakatimiz markaziy qismida joylashgan. 
Bu yerdan temir yoʻl oʻtgan. Yaqinda Zomin 
 aeroporti kengaytirilib, rekonstruksiya qilindi.

Endi tumanda Xitoyning “Mingyuan” 
kompaniyasi bilan hamkorlikda “Texnopark” 
maxsus sanoat zonasi barpo etilmoqda. Buning 
uchun 400 gektar yer maydoni ajratilgan. Uni 
infratuzilma bilan taʼminlash boʻyicha manzilli 
dastur tasdiqlanib, 160 milliard soʻm mablagʻ 
yoʻnaltirildi.

Bu boradagi amaliy ishlar avvalroq 
boshlangan boʻlib, 30 dan ortiq loyihalar 
shakllantirilgan. Ularga xitoylik investorlar 
tomonidan 1,2 milliard dollar investitsiya 
yoʻnaltiriladi.

Mazkur zonada tashqi bozorlarda talab 
yuqori boʻlgan qoʻshilgan qiymatli mahsulotlar 
chiqaruvchi korxonalar tashkil etiladi. 
Xususan, elektrotexnika, mashinasozlik, 
qurilish materiallari, mebelsozlik, oziq-ovqat 
va xizmat koʻrsatish yoʻnalishidagi loyihalar 
amalga oshiriladi.

Natijada 5 mingdan ortiq ish oʻrinlari paydo 
boʻladi, 4,7 trillion soʻmlik sanoat mahsulotlari 
ishlab chiqariladi hamda 70 million dollarlik 
eksport salohiyati yaratiladi.

Texnopark hududida Xalqaro tajriba 
almashinuv injenerlik markazi tashkil etilib, 
sanoat korxonalari uchun shu yerning oʻzida 
malakali mutaxassislar tayyorlash yoʻlga 
qoʻyiladi.

Shuningdek, ushbu hududda ofis markazi, 
turar joylar, ekobogʻ, koʻrgazmalar zali va 
savdo markazi barpo etiladi.

Marosimda davlatimiz rahbari ramziy 
tugmani bosib, texnoparkdagi ilk investitsiya 
loyihalari qurilishini boshlab berdi.

Prezidentimiz ushbu zamonaviy 
loyihalarning amalga oshirilishida 
ishbilarmonlarga muvaffaqiyatlar tiladi.

Ziyodulla JONIBEKOV,
Ikrom AVVALBOYEV,
Abdujalol QAYUMOV,

OʻzA muxbirlari

Shu oʻrinda mumtoz musiqa sanʼatining 
gultoji boʻlgan betakror maqomlarimiz 
UNESCOning Insoniyat nomoddiy 
madaniy merosi roʻyxatiga kiritilgani 
va bu uni butun dunyoda keng targʻib 
qilish va ommalashtirishga munosib hissa 
qoʻshayotganini ulkan xursandchilik bilan 
taʼkidlamoqchiman.

Hurmatli anjuman ishtirokchilari!
Oʻzbekistonda maqom sanʼatini asrab-

avaylash va kelajak avlodlarga bezavol 
yetkazishda mashhur davlat va jamoat 
arbobi Sharof Rashidovning oʻrni alohida 
ajralib turadi. Gʻoyat ogʻir davrlarda 
Sharof Rashidovichning saʼy-harakatlari 
bilan Toshkent davlat konservatoriyasida 
maqom sanʼatini ilmiy oʻrganishga, uni 
xalqaro miqyosda targʻib etishga asos 
solingan edi. Oʻsha yillarda respublikamizda 
maqom ansambli tashkil etilgan. Oʻlmas 
“Shashmaqom” durdonalari notaga olinib, 6 
jilddan iborat mukammal kitob nashr qilingan.

Oʻylaymanki, bugungi fayzli 
anjumanimiz tufayli rahmatli Sharof 
Rashidovichning ham ruhlari shod 
boʻlmoqda.

Xabaringiz bor, Yangi Oʻzbekistonda 
barcha sohalar qatori madaniyat va 
sanʼat yoʻnalishini rivojlantirish davlat 
siyosatining eng ustuvor yoʻnalishlaridan 
biriga aylandi.

Bu jarayonda “Sharq taronalari”, 
Xalqaro baxshichilik sanʼati, “Lazgi”, Xalq 
hunarmandchiligi festivali singari nufuzli 
anjumanlar, Toshkent xalqaro kinofestivali, 
madaniyat kunlari, tasviriy va amaliy 
sanʼat koʻrgazmalari hamda boshqa muhim 

tadbirlarni oʻtkazish boʻyicha tizimli ishlar 
amalga oshirilmoqda.

Hech shubhasiz, ular orasida mumtoz 
musiqa sanʼatining noyob durdonasi 
boʻlgan maqomlarga bagʻishlangan 
mazkur xalqaro festival beqiyos oʻrin 
tutadi. Mamlakatimizda ushbu sanʼat 
ravnaqini yangi bosqichga olib chiqish, 
isteʼdodli yoshlarni har tomonlama qoʻllab-
quvvatlash, bu borada xalqaro hamkorlikni 
kuchaytirish boʻyicha kompleks chora-
tadbirlar koʻrilmoqda.

Bugungi kunda maqom sanʼati butun 
mamlakatimiz boʻylab, boshlangʻich 
taʼlimdan tortib, akademik fan 
darajasigacha boʻlgan bosqichlarda 
uzluksiz tarzda oʻrganilmoqda. Biz 
Toshkent shahrida Maqom markazi yangi 
binosini qurish boʻyicha amaliy ishlarni 
boshladik. Maqom rivoji yoʻlida sermahsul 
ijod qilib kelayotgan bastakor, kompozitor, 
musiqashunos, xonanda va sozandalarni 
faol qoʻllab-quvvatlash maqsadida 
yurtimizda nufuzli milliy tanlovlar oʻtkazib 
kelinmoqda.

Bugungi imkoniyatdan foydalanib, 
hayotini ana shunday sharafli va masʼuliyatli 
ishga bagʻishlagan, goʻzal qalb olamida 
bu umumbashariy meros namunalarini 
avaylab-ardoqlab kelayotgan, oʻzining 
benazir va jozibador ohanglari bilan 
xalqlarimizni maftun va mamnun etayotgan 
sizlar kabi barcha aziz sanʼatkorlarimizga 
shaxsan oʻz nomimdan, butun xalqimiz 
nomidan samimiy minnatdorlik bildiraman.

Qadrli doʻstlar!
Biz bu borada boshlagan va baland 

marralarni koʻzlagan reja va tadbirlarimizni 
albatta izchil davom ettiramiz. Zero, milliy 
maqom ijrochiligi mumtoz sanʼatimiz va 

yuksak madaniyatimizning  oʻqildizi boʻlib 
kelgan va bundan keyin ham shunday 
boʻlib qoladi.

Buyuk Alisher Navoiy bobomiz 
aytganlaridek, “Koʻngil quvvati — xush 
navozdin, ruh quti — xush ovozdin”.

Qarang, qanday chuqur maʼnoli soʻzlar.
Darhaqiqat, barcha olis va yaqindan 

kelgan sanʼatkorlar ishtirokida doʻst va 
birodar xalqlarimizning dillarini bir-
biriga chambarchas bogʻlaydigan bugungi 
anjumanimiz ham musiqa orqali yer 
yuzidagi barcha insonlarga maʼnaviy oziq 
berishga xizmat qiladi. Festivalimiz koʻlami 
tobora kengayib, bugun bu muhtasham 
majmuada Osiyo, Yevropa, Shimoliy va 
Janubiy Amerika, Afrika qitʼalarining  
80 dan ortiq mamlakatlaridan qariyb  
400 nafar mehmonlar jam boʻlib turgani 
ham fikrimizning yaqqol tasdigʻidir.

Ezgulik va gumanizm bayrogʻi ostida 
birlashgan, sanʼatni butun borligʻi bilan 
sevadigan barcha ijod ahli uchun ushbu 
festival, hech shubhasiz, katta bayramdir.

Fursatdan foydalanib, tadbirni tashkil 
etishda bevosita ishtirok etayotgan barcha 
fidoyi insonlarga, bizning quvonchimizga 
sherik boʻlayotgan xorijiy davlatlarning 
elchilari va xalqaro tashkilotlar vakillariga, 
hurmatli mehmonlarimizga chin dildan 
tashakkur aytaman.

Maqomlar jahon musiqa ixlosmandlari 
ruhining tuganmas kuch-quvvat va ilhom 
manbai boʻlsin!

Maqom sanʼatining shoni va shuhrati 
boqiy boʻlsin!

Barchangizga sihat-salomatlik, oilaviy 
baxt-saodat, olijanob faoliyatingizda yangi 
omadlar yor boʻlsin!

Eʼtiboringiz uchun rahmat.

XALQARO MAQOM SAN’ATI ANJUMANINING 
OCHILISH MAROSIMIDAGI NUTQI

JIZZAX VILOYATI YIRIK SANOAT 
MARKAZIGA AYLANMOQDA

Xorijiy davlatlarning ijtimoiy soha, iqtisodiyot 
va boshqa yoʻnalishlardagi islohotlari hamda 
ilgari surilayotgan tashabbuslarini oʻrganish, 
mamlakatimizdagi joriy holatni tahlil 
qilgan holda ularni Oʻzbekiston sharoitida 
implementatsiya qilish boʻyicha takliflar ishlab 
chiqish muhim ahamiyatga ega.

Pardayev Ulmasjon Dovurpulat oʻgʻli — Muborak tumani 
“Boʻston” mahalla fuqarolar yigʻinidagi yoshlar yetakchisi, 
Qashqadaryo viloyati

Xoʻjayeva Roxilabonu Saidusmon qizi — “Uzbekistan 
GTL” masʼuliyati cheklangan jamiyatining markaziy 
laboratoriyasi laboranti, Qashqadaryo viloyati

Bafoyev Sherzod Ixtiyor oʻgʻli — Konimex tumanidagi 
“Boymurod” oilaviy shifokorlik punkti shifokori, Navoiy 
viloyati

Saidova Sevinch Asatillo qizi — “Navoiy kon-metallurgiya 
kombinati” aksiyadorlik jamiyatining “Navoiy mashinasozlik 
zavodi” ishlab chiqarish birlashmasi kran mashinisti, Navoiy 
viloyati

Nabixonova Masturaxon Ibrohimxon qizi — 
Oʻzbekiston yoshlar ittifoqining Namangan davlat 
pedagogika institutidagi boshlangʻich tashkiloti yetakchisi, 
Namangan viloyati

Xusanov Muxammadali Alisher oʻgʻli — Uychi 
tumanidagi “Sanlitun” masʼuliyati cheklangan jamiyati ish 
boshqaruvchisi, Namangan viloyati

Anorov Bohodir Qobiljon oʻgʻli — Payariq tumanidagi 
84-umumiy oʻrta taʼlim maktabining ingliz tili fani 
oʻqituvchisi, Samarqand viloyati

Shodiyeva Madina Nuraliyevna — Samarqand shahridagi 
Registon ansamblini taʼmirlash va undan foydalanish direksiyasi 
gid-ekskursovodi, Samarqand viloyati

Ortiqboyeva Hilola Gʻulomjon qizi — Kurash boʻyicha 
Oʻzbekiston milliy terma jamoasi aʼzosi, Sirdaryo  viloyati

Turdiqulov Islom Hayitboy oʻgʻli — Toshkent kimyo-
texnologiya institutining Yangiyer filiali kimyo-texnologiyalar 
kafedrasi dotsenti, Sirdaryo viloyati

Ashurova Maftuna Ortiq qizi — Denov tadbirkorlik 
va pedagogika institutining raqamli iqtisodiyot kafedrasi 
oʻqituvchisi, Surxondaryo viloyati

Xudoyberdiyev Shahzod Farxodovich — Shoʻrchi tumani 
 yoshlar ishlari boʻlimi boshligʻi, Surxondaryo viloyati

Gʻofurova Dinora Alisher qizi — “Oʻzbekiston temir 
yoʻllari” aksiyadorlik jamiyatining “Oʻzbekiston” lokomotiv 
deposi “Afrosiyob” yuqori tezyurar elektropoyezdi mashinisti 
yordamchisi, Toshkent viloyati

Raxmatullayev Farxodjon Rustamjon oʻgʻli — Quyi 
 Chirchiq tumanidagi “Sofia Ticaret” masʼuliyati cheklangan 
jamiyati rahbari, Toshkent viloyati

Xasanov Xayitboy Xisenjonovich — Soʻx tumani 
 “Sarikanda” mahalla fuqarolar yigʻinidagi yoshlar yetakchisi, 
Fargʻona viloyati

Xoliqova Guliraʼno Yulchiboy qizi — Rishton tumanidagi 
“Xoliqov Yoʻlchiboy” fermer xoʻjaligi boshligʻi,  Fargʻona 
viloyati

Ollaberganova Muyassarxon Davlatboy qizi — Toshkent 
axborot texnologiyalari universitetining Urganch filiali 
1-bosqich magistranti, Xorazm viloyati

Yuldoshev Usmonbek Umarbek oʻgʻli — Urganch 
shahridagi “Glass Pro” masʼuliyati cheklangan jamiyati bosh 
direktori, Xorazm viloyati

Neʼmatov Miraziz Mirali oʻgʻli — Mirzo Ulugʻbek 
tumanidagi “Tanlanganlar” masʼuliyati cheklangan jamiyati 
rahbari, Toshkent shahri

Xushvaqtova Moʻtabar Safar qizi — Ijtimoiy tarmoqlardagi 
“Urikguli” ekologik blogi asoschisi, Toshkent shahri

Zaripova Barno Ikrom qizi — Abu Ali ibn Sino nomidagi 
ixtisoslashtirilgan maktabning kimyo fani oʻqituvchisi

Ismatov Mirshoxid Rivojiddin oʻgʻli — Oʻzbekiston 
yoshlar ittifoqi huzuridagi “Loyihalar boshqaruvi markazi” 
nodavlat notijorat tashkiloti videomontajchisi

Mullodjanova Munisa Axmadjonovna — Oʻzbekiston 
volontyorlar assotsiatsiyasi loyiha menejeri

Nabijonov Baxodirbek Sodiqjon oʻgʻli — Akademik 
V.Vohidov nomidagi Respublika ixtisoslashtirilgan xirurgiya 
ilmiy-amaliy tibbiyot markazining qon tomir xirurgiyasi va 
buyrak transplantatsiyasi boʻlimi jarrohi

Tulanova Sevaraxon Baxodirjon qizi — Botir Zokirov 
nomidagi Milliy estrada sanʼati instituti uslubchisi

Eshonqulov Muhammadali Olimjon oʻgʻli — “Yuksalish” 
nodavlat taʼlim muassasalari taʼsischisi

Yusupova Aysanem Azatovna — Oʻzbekiston 
kinoarboblari ijodiy uyushmasi aʼzosi, kinoaktyor

Aymuratov Musa Tatlimurat uli — 
 Qoraqalpoq davlat universitetining 2-bosqich 
talabasi (Qoraqalpogʻiston Respublikasi)

Yoʻldoshev Abbos Bahrom oʻgʻli — 
Oʻzbekiston davlat konservatoriyasining Nukus 
filiali 3-bosqich talabasi (Qoraqalpogʻiston 
Respublikasi)

Qobulov Baxtiyorjon Ortiqboy oʻgʻli —
Oʻzbekiston Respublikasi Bojxona qoʻmitasining 
Bojxona instituti 4-bosqich kursanti (Andijon 
viloyati)

Samandarov Nuriddin Maxammatjon 
oʻgʻli — Andijon davlat universitetining 
4-bosqich talabasi (Andijon viloyati)

Otamurodov Nurmuhammad Shuxrat 
oʻgʻli — Olot tumanidagi ixtisoslashtirilgan 
maktabning 11-sinf oʻquvchisi (Buxoro viloyati)

Qosimov Jasur Toxirovich — “Hunarmand” 
uyushmasining Buxoro viloyati boshqarmasi 
aʼzosi, kandakor usta (Buxoro viloyati)

Moʻminov Shahboz Axmadqul oʻgʻli — 
 Jizzax viloyati Ichki ishlar boshqarmasining 
tezkor vazifalarni bajaruvchi safarbar otryadi 
katta mutaxassisi (Jizzax viloyati)

Roʻziqulov Dilshod Shuhrat oʻgʻli 
—  Oʻzbekiston jurnalistika va ommaviy 
kommunikatsiyalar universitetining media 
nazariyasi va amaliyoti kafedrasi dotsenti (Jizzax 
viloyati)

Jurayev Suxrobjon Saloxiddin oʻgʻli — 
Shahrisabz davlat pedagogika institutining 
informatika va uni oʻqitish metodikasi 
kafedrasi oʻqituvchisi (Qashqadaryo 
viloyati)

Nurmatov Mironshox Nuriddin oʻgʻli 
— Koson tumanidagi 19-umumiy oʻrta taʼlim 
maktabining 10-sinf oʻquvchisi (Qashqadaryo 
viloyati)

Suyunov Shohruh Lazizjon oʻgʻli — 
 Toshkent shahridagi “Suyunov Art Studio” oʻquv 
markazi rahbari (Navoiy viloyati)

Oʻktamov Shohruh Rustam oʻgʻli — 
Navoiy viloyati Ichki ishlar boshqarmasining 
patrul-post xizmati batalyoni safdor xodimi 
(Navoiy viloyati)

Yusupov Jasurbek Muratbekovich 
—  Oʻzbekiston Respublikasi Mudofaa 
vazirligining harbiy qismi uchuvchi-shturmani 
(Namangan viloyati)

Urunov Asadbek Davlatali oʻgʻli — 
 Toshkent shahridagi Turin politexnika 
universitetining 4-bosqich talabasi (Namangan 
viloyati)

Elmurotov Shahzod Hamza oʻgʻli — 
 Oʻzbekiston Respublikasi Milliy gvardiyasining 
Surxondaryo viloyati boʻyicha boshqarmasi 
harbiy qismi guruh komandiri (Samarqand 
viloyati)

Arziqulov Fazliddin Faxriddin oʻgʻli 
— Toshkent davlat texnika universitetining 
2-bosqich magistranti (Samarqand viloyati)

Valijonov Azizbek Farhod oʻgʻli — 
 Toshkent tibbiyot akademiyasining 6-bosqich 
talabasi (Sirdaryo viloyati)

Qulbolayev Asadullo Komil oʻgʻli — 
 Boyovut tumanidagi 1-sport maktabining 
jang sanʼati boʻyicha murabbiysi (Sirdaryo 
viloyati)

Boboyev Nabi Tohir oʻgʻli — Axborot-
kommunikatsiya texnologiyalari va aloqa harbiy 
institutining katta oʻqituvchisi (Surxondaryo viloyati)

Islomov Inomjon Umidjon oʻgʻli — Shoʻrchi 
tumanidagi 125-koʻzi ojiz va zaif koʻruvchi bolalar 
uchun ixtisoslashtirilgan maktab-internatining 11-
sinf oʻquvchisi  (Surxondaryo viloyati)

Guliyev Artur Marlenovich — Baydarka 
va kanoeda eshkak eshish boʻyicha Oʻzbekiston 
milliy terma jamoasi aʼzosi (Toshkent viloyati)

Saparov Javoxirbek Xikmatjon  
oʻgʻli — Toshkent viloyati Favqulodda vaziyatlar 
boshqarmasining yongʻin-qutqaruv qismi 
qutqaruvchi-yongʻin oʻchiruvchisi (Toshkent 
viloyati)

Maxmudov Sodirjon Abdullajon  
oʻgʻli — Oʻzbekiston Respublikasi Davlat 
xavfsizlik xizmatining Chegara qoʻshinlari 
harbiy xizmatchisi (Fargʻona viloyati)

Oʻlmasov Ahadjon Akramjon oʻgʻli — 
Fargʻona politexnika institutining tayanch 
doktoranti (Fargʻona viloyati)

Sabirov Azizbek Davronbekovich — 
 Oʻzbekiston davlat sanʼat va madaniyat 
institutining 4-bosqich talabasi (Xorazm viloyati)

Yoʻldoshov Ogʻabek Neʼmatjon oʻgʻli —
Xiva shahridagi Prezident maktabining 11-sinf 
oʻquvchisi (Xorazm viloyati)

Nazarov Azizbek Farrux oʻgʻli — Toshkent 
tibbiyot akademiyasining 1-bosqich talabasi 
(Toshkent shahri)

Svechnikov Vladimir Aleksandrovich —
Oʻq otish boʻyicha Oʻzbekiston milliy terma 
 jamoasi aʼzosi (Toshkent shahri)

Bu yoʻnalishda Oʻzbekiston Respublikasi 
Prezidenti huzuridagi Strategik islohotlar 
agentligi tomonidan islohotlarning uzviyligini 
taʼminlash orqali ularni amalga oshirishda 
yagona yondashuvlarni shakllantirish va joriy 
etish borasida qator ishlar bajarilmoqda.

Agentlikning asosiy vazifalaridan biri 
ham mahalliy va xorijiy ekspertlarni jalb 
etgan holda alohida soha va tarmoqlarni 
isloh qilish boʻyicha takliflar ishlab chiqish, 
ularning amalga oshirilishini tashkil etish, 
soha va tarmoqlardagi islohotlarni tanqidiy 
tahlil qilgan holda samaradorligini baholash, 
rasmiyatchilik, sansolarlik va korrupsiyaviy 
holatlarga sharoit yaratuvchi tizimli 
muammolarni bartaraf etishdir. Ahamiyatlisi, 
“Oʻzbekiston — 2030” strategiyasi va davlat 
dasturlarining ijrosini monitoring qilish 
asnosida ularning toʻlaqonli va sifatli amalga 
oshirilishi muvofiqlashtirib boriladi. 

Ming shukrki, keyingi yillarda OAV 
faoliyatida, muhitida erkinlik shabadalari 
esib, demokratiya nishonalari paydo boʻla 
boshladi. Ayni paytda elektron shakldagi 
nodavlat OAV rivojlanmoqda. Davlat 
nashrlari qatorida xususiy matbuot paydo 
boʻldi.

Bugun jamiyatimizda, hayotimizda 
boʻlayotgan oʻzgarishlarning shitobi shu 
qadar tezki, bu boshqa sohalar qatorida 
ommaviy axborot vositalari oldiga ham 
yangidan yangi va jiddiy vazifalarni 
qoʻymoqda. 

Yangi Oʻzbekiston dunyoga ochildi, 
dunyo ham bizga oʻz eshiklarini ochmoqda. 
Uzoq yillar bir mafkura hukmronligi ostida 
faoliyat koʻrsatgan oʻzbek matbuoti endi 
yangi talablarga zudlik bilan moslashishi, 
nafaqat moslashishi, balki odamlarni, 
oʻquvchilarni ortidan ergashtirishi, ijtimoiy 
fikrni shakllantirishga hissa qoʻshishi, 
turli mafkuralar, maʼnaviyatlar kurashi 
jarayonida vatan, millat manfaatlarini 
himoya qilishi lozim. 

Jamiyatda toʻgʻri va xolis soʻzga, adolatli 
yondashuvga hamisha ehtiyoj boʻlgan va 
aholining bu ehtiyojini qondirishga biz, 
jurnalistlar burchlimiz.

Men oʻzim ishlayotgan Oʻzbekiston 
Milliy axborot agentligi misolida bu 
jarayonlar qanday borayotgani toʻgʻrisida 
gapiradigan boʻlsam, bugungi OʻzA bundan 
oʻn yil oldingi rasmiy agentlikdan tubdan 

Munosabat 

Abdujalol TAYPATOV,
Oʻzbekiston Milliy 
axborot agentligi 
bosh muharriri,
“Mehnat shuhrati” ordeni 
sohibi

andisha qoidalariga, qadriyatlarimizga, 
muqaddas tuygʻularimizga eskilik sarqiti 
sifatida qarashga daʼvatlar sezilmoqda. 
Betgachoparlik, yetti oʻlchamasdan qoʻlga 
qaychi olish, yuzing-koʻzing demasdan 
hamma gapni aytaverish, fikrning 
yalangʻoch ifodasi urfga kirib bormoqda.

Ana shunday “ochiqlik”, “demokratiya” 
sharoitida milliy jurnalistika qaysi yoʻldan 
borishi, butun hayotini shu sohaga 
bagʻishlagan hamkasblarimiz qanday yoʻl 
tutishi kerak?

Bu hammamizni oʻylantiradigan ogʻriqli 
masala. Negaki bugun maydonga oʻzini 
urayotganlarga qaraganda tomoshabin 
boʻlib turganlar koʻproq.

Ochigʻini aytaylik, bugun oʻzbek 
bosma matbuoti koʻmakka muhtoj. Ayrim 
markaziy nashrlar, bolalarga atalgan 
gazeta va jurnallarning arzimas nusxalarda 
chop etilayotgani, viloyat va tuman 
nashrlarining nochor ahvoli koʻpchilikka 
sir emas. Axir ular kuchli qurol, eng 
samarali koʻmakchilar-ku? Bu hammamizni 
hushyorlikka chorlaydigan tashvishli signal, 
aslida.

Biz yomon, buzgʻunchi axborotlardan 
farzandlarimizning murgʻak ongini 
asrashimiz lozim. Buning uchun himoya 
vositalarimiz kuchli boʻlishi, milliy 
mafkura targʻiboti hammaga yetib borishi 
zarur. Hammamiz bir boʻlib milliy 
qadriyatlarimizni, muqaddas gʻoyalarimizni 
himoya qilishimiz kerak — boshqa yoʻl 
yoʻq! 

Koʻp yillardan buyon OʻzAda 
ishlayotgan xodim sifatida taʼkidlashni 
istardimki, bu yerda oʻz ishini yaxshi 
koʻradigan, fidoyi odamlar — mahorat va 
professionallik nuqtayi nazaridan katta 
amaliy tajribaga ega jurnalistlar, texnik 
xodimlar koʻp.

Bizda ish odatda tunda tugaydi. 
Shanba, yakshanba kunlari ham koʻpincha 
ish boʻladi. Ishdan soʻng tungi soatlarda 
agentligimiz binosidan uyga ketish 
uchun tashqariga chiqqan 15-20 chogʻli 
navbatchilar guruhiga sekin razm solaman. 
Ular bir-biriga quvnoq hazil-huzullar 
bilan mashinalarga oʻtiradi, chehralarida 
charchoq sezilsa-da, kayfiyatlari hamisha 
xush boʻladi. Bunday jamoa bilan katta 
ishlarni amalga oshirish, har qanday 
mushkul vazifani uddalash mumkin.

Prezidentimiz har yili Matbuot va 
ommaviy axborot vositalari xodimlari kuni 
munosabati bilan soha xodimlarini tabriklar, 
mashaqqatli va ogʻir mehnatini eʼtirof etar 
ekan, ularning oldiga muhim va dolzarb 
vazifalarni ham qoʻymoqda. Bu yilgi tabrik 
ham bizga bundan keyingi faoliyatimizda 
dasturilamal boʻlib xizmat qiladi deb 
oʻylayman. 

Davlatimiz rahbarining farmoniga koʻra, 
davlat mukofotlari bilan taqdirlanganlar 
roʻyxatida mening nomim ham borligidan 
nihoyatda mamnunman. Bu butun jamoamiz 
mehnatining eʼtirofidir. Eʼtirof, eʼtibor, 
ayniqsa, ijod ahlini yangi yutuqlarga, 
muvaffaqiyatlarga ilhomlantiradi.

Barcha hamkasblarimizni bayram 
bilan qutlagan holda ularga xalq xizmatida 
charchamaslik, aslo elning nazaridan 
qolmaslik, doimo yuzlari yorugʻ boʻlib 
yurish, yangi Oʻzbekistonning yangi 
jurnalistikasini yaratish yoʻlida katta kuch-
quvvat tilayman.

Prezidentimiz har yili 
Matbuot va ommaviy 
axborot vositalari 
xodimlari kuni 
munosabati bilan soha 
xodimlarini tabriklar, 
mashaqqatli va ogʻir 
mehnatini eʼtirof etar 
ekan, ularning oldiga 
muhim va dolzarb 
vazifalarni ham 
qoʻymoqda. Bu yilgi 
tabrik ham bizga bundan 
keyingi faoliyatimizda 
dasturilamal boʻlib 
xizmat qiladi deb 
oʻylayman.

Sarlavhani bejiz 
donishmandlarimizning ushbu 
hikmati bilan nomlamadik. 
Binobarin, azaldan 
jurnalistikaning asosini xolislik, 
faqat haqiqatni yozish, fikr 
yuritilayotgan mavzuga adolat 
bilan yondashish tashkil etadi.
Mustaqillik yillarida oʻzbek 
jurnalistikasining shakllanish 
jarayoni oson kechmadi. Toʻgʻri, 
bizda jadid bobolarimizning ibrati 
bor edi. Ammo yagona mafkura 
hukmron davr, matbuotga sovuq 
munosabat jurnalistlar uchun 
koʻp saboq berdi.

Taqdimot

STRATEGIK REJALASHTIRISH
DAVLAT MIQYOSIDAGI MAQSADLARGA 

ERISHISHNING MUHIM VOSITASI 
Lutfulla SUVONOV,
“Yangi Oʻzbekiston” muxbiri

“Strategik rejalashtirish tizimini joriy 
etishga doir dastlabki chora-tadbirlar 
toʻgʻrisida”gi farmon loyihasi ham 
mamlakatimizning strategik rejalashtirish 
tizimini mustahkamlashga xizmat qiladi.

Poytaxtimizda Germaniya xalqaro 
hamkorlik jamiyatining “Samarali davlat 
boshqaruvi” dasturi koʻmagida Strategik 
islohotlar agentligi tomonidan mazkur 
farmon loyihasi taqdimoti oʻtkazildi. Unda 
strategik rejalashtirish yoʻnalishi boʻyicha 
mutaxassislar, 20 dan ortiq vazirlik va idoralar 
vakillari, shuningdek, xalqaro ekspertlar 
ishtirok etdi.

Qayd etilganidek, strategik rejalashtirish 
davlat miqyosidagi maqsadlarga erishishning 
muhim vositalaridan. Keyingi 10 yilda 
koʻplab mamlakatlarda davlat boshqaruvini 
strategik rejalashtirish tizimi keng joriy 
etilgan.

Yigʻilishda soʻzga chiqqan Strategik 
islohotlar agentligi direktori birinchi 
oʻrinbosari Abdulla Abduqodirov, 
Germaniya xalqaro hamkorlik jamiyatining 

mamlakatimizdagi vakolatxonasi rahbari 
Yoaxim Fris va boshqalar ushbu farmon 
Oʻzbekistonning istiqboldagi taraqqiyoti 
uchun zamin yaratish bilan birga strategik 
rejalashtirish amaliyotini xalqaro standartlarga 
moslashtirishda muhim ahamiyatga ega 
ekanini qayd etdi. Shuningdek, Germaniya 

xalqaro hamkorlik jamiyati ushbu muhim 
yoʻnalishdagi saʼy-harakatlarni qoʻllab-
quvvatlashga tayyorligini bildirdi.

Taqdimotda huquqiy-meʼyoriy hujjatning 
fundamental bosqichlari har tomonlama tahlil 
qilindi. Tadbirning asosiy qismi strategik 
rejalashtirish hujjatlarini ishlab chiqish, 

muvofiqlashtirish va amalga oshirilishini 
monitoring qilish metodologiyasiga 
bagʻishlandi. Xalqaro ekspertlar strategik 
tashabbuslar muvaffaqiyatli amalga 
oshirilishini taʼminlash uchun tizimli 
monitoring va baholash muhimligini 
taʼkidladi.

— Mazkur taqdimot agentlik va strategik 
islohotlar boʻyicha xorijlik ekspert Zorka 
Kordich oʻrtasidagi “Samarali davlat 
boshqaruvi” dasturi koʻmagida amalga 
oshirilayotgan deyarli bir yillik hamkorlikning 
davomidir, — deydi Strategik islohotlar 
agentligi direktorining birinchi oʻrinbosari 
Abdulla Abduqodirov. — Ushbu davrda 
Oʻzbekiston strategik rejalashtirish tizimidagi 
dolzarb muammolar tahlil qilinib, rejalashtirish 
boʻyicha yagona yondashuvni oʻrnatishga 
qaratilgan qadamlar, strategiyalarni ishlab 
chiqish va davlat siyosati samaradorligini 
monitoring qilishning sifat mezonlariga doir 
tavsiyalar berildi.

Tadbirda strategik rejalashtirish va qonun 
loyihasini ishlab chiqish ekspertlar guruhi 
bajargan ish hajmi, strategik rejalashtirish 
hujjatlarini yaratish, muvofiqlashtirish 
va amalga oshirilishini monitoring qilish 
metodologiyasi, strategik rejalashtirish 
masalalarini tegishli qonunchilik bazasi bilan 
moslashtirish boʻyicha qator taqdimotlar 
qilindi.

Farmon loyihasi Oʻzbekistonda strategik 
rejalashtirish tizimini rivojlantirish yoʻlidagi 
samarali qadamlardan biri boʻlib, iqtisodiyot, 
ijtimoiy soha va boshqa yoʻnalishlarni isloh 
qilishda muhim ahamiyat kasb etadi.

Haqiqat
otangdan ulug‘dir

Xorijiy davlatlarning ijtimoiy soha, iqtisodiyot 
va boshqa yoʻnalishlardagi islohotlari hamda 
ilgari surilayotgan tashabbuslarini oʻrganish, 
mamlakatimizdagi joriy holatni tahlil 
qilgan holda ularni Oʻzbekiston sharoitida 
implementatsiya qilish boʻyicha takliflar ishlab 
chiqish muhim ahamiyatga ega.

farq qiladi. Bizda hamma soha vakillariga, 
turli toifa kishilariga soʻz, minbar berilyapti. 
Fikrlar xilma-xilligi taʼminlanmoqda. 
Saytimizda hatto lavozimga tayinlovlardan 
tortib, tugʻilgan kun tabriklarigacha 
berilmoqda. Chunki bu ham axborot. 
Kamchiliklarimiz bor, ammo yutuqlarimiz 
ham koʻp. Eng katta yutugʻimiz nimada? 
Ijodiy jamoamiz rasmiy axborot agentligini 
xalq agentligiga aylantirishni maqsad 
qilgan. 

Umuman, keyingi yillarda 
mamlakatimizda kechayotgan jiddiy 
islohotlar jarayonida faoliyatimizda ham 
katta ijobiy oʻzgarishlar sodir boʻlmoqda. 
Bu, ayniqsa, berilayotgan maqolalarda 
fikrlar xilma-xilligiga rioya qilinayotgani, 
tanqidiy-tahliliy chiqishlarga keng oʻrin 
ajratilayotganida koʻzga tashlanadi. 
Agentligimiz bugun hammaga — deputatu 
diplomatga ham, oddiy ishchiyu dehqonga 
ham, hokimlar va hatto muxolifatchilarga 
ham minbar bermoqda. Yoki yutuqlarimizga 
toʻgʻri koʻz bilan qaramayotgan, qarashni 
istamayotgan kishilarga ham oʻrin 
berilyapti. 

Ijodiy jamoa fidokorona mehnati bilan 
Oʻzbekistonda demokratik qadriyatlar 
rivojiga katta hissa qoʻshmoqda. Aytish 
mumkinki, jamoamiz har daqiqada 

hukumatimizning gʻamxoʻrligi va eʼtiborini 
his qilgan holda mehnat qilmoqda.

Bugungi kunda jamiyatimizda 
kechayotgan yangilanish jarayoni, 
inson qadrini ulugʻlashga yoʻgʻrilgan 
islohotlar mohiyatini oddiy odamlar, 
aholiga yetkazish, ongiga singdirishni 
oʻzimizning asosiy vazifamiz deb 
bilamiz. Materiallarimiz matn va video 
shaklida oʻzbek, rus, ingliz, arab, ispan, 
xitoy, fransuz, nemis, qozoq, qoraqalpoq 
kabi oʻn tilda uzatilayotir. Axborot va 
maqolalarimizni nafaqat elchixonalar, 
balki OʻzA bilan hamkorlik bitimlari 
imzolagan xorij axborot agentliklari ham 
oʻz oʻquvchilariga tarqatmoqda. Umuman, 
materiallarimizni yarim million kishi 
oʻqiyapti.

Dunyo har daqiqada oʻzgarib turibdi. 
Bugungi OAVga kechagi talab, kechagi 
mezonlar bilan baho berib boʻlmaydi. 
Kecha biz andisha qilib aytolmay turgan 
baʼzi gaplar bugun ijtimoiy tarmoqlar, 
internet kanallarida, xususiy  OAVda 
baralla yangramoqda. Gohida oʻzini “erkin 
jurnalist”, ”bloger” deb atayotgan ayrim 
“hamkasb”larning chiqishlarini koʻrganda 
labingga uchuq toshadi. Biz oʻtmishimizga 
qora chiziq tortib boʻldik. Odob-

“

Keyingi yillarda mamlakatimizda kechayotgan jiddiy islohotlar jarayonida 
faoliyatimizda ham katta ijobiy oʻzgarishlar sodir boʻlmoqda. Bu, ayniqsa, berilayotgan 

maqolalarda fikrlar xilma-xilligiga rioya qilinayotgani, tanqidiy-tahliliy chiqishlarga keng 
oʻrin ajratilayotganida koʻzga tashlanadi.

Kech tusha boshladi. Anjuman munosabati bilan 
bezatilgan Zominsoy majmuasidagi amfiteatr ertaknamo 
qiyofaga kirmoqda. Navbatdagi Xalqaro maqom sanʼati 
anjumanining tantanali ochilish marosimiga chorlov mu-
siqasi yangraydi. Sahnaga bayramda ishtirok etayotgan 
mamlakatlar vakillari taklif etiladi.

Tantanali ochilish marosimida Prezident Shavkat 
Mirziyoyev nutq soʻzlab, maqom sanʼatining tarixi va 
ahamiyatini eʼtirof etdi.

— Bizning qadimiy tariximiz, boy madaniyatimiz, 
azaliy qadriyatlarimizning ramzi boʻlgan maqom sanʼati 
teran falsafiy ildizlari, betakror badiiy uslubi va boy 
ijodiy anʼanalari bilan maʼnaviy hayotimizda muhim 
oʻrin egallaydi. Maqom — umumbashariy tuygʻularni 
avj pardalarda tarannum etadigan nodir sanʼat turi si-
fatida ham biz uchun gʻoyat qadrlidir, — dedi Shavkat 
Mirziyoyev.

Maqom sanʼati musulmon Sharqidagi Birinchi va 
Ikkinchi Renessans davrida jadal rivojlanib, yuksak 
choʻqqiga koʻtarilgan. Abu Nasr Forobiy oʻzining “Katta 
musiqa kitobi”da kuylarning nazariy va amaliy mezon-
larini ud sozi orqali mukammal tartibga keltirgan. Abu 
Rayhon Beruniy, Ibn Sino, Alisher Navoiy, Zahiriddin 
Muhammad Bobur kabi buyuk allomalarimiz noyob 
musiqiy asarlar yaratib, maqom rivojiga beqiyos hissa 
qoʻshgan.

XX asrda bu anʼanalarni Abdurauf Fitrat, Yunus 
Rajabiy kabi sanʼatshunos olimlar, Hojixon Boltayev, 
Komiljon Otaniyozov, Turgʻun Alimatov, Fattohxon Ma-
madaliyev va boshqa hofizlar munosib davom ettirgan.

Davlatimiz rahbari maqom sanʼatini asrab-avay-
lashda atoqli davlat arbobi Sharof Rashidovning katta 
hissasi borligini taʼkidladi. Oʻsha ogʻir davrlarda Tosh-
kent davlat konservatoriyasida maqom sanʼatini ilmiy 
oʻrganishga va xalqaro miqyosda targʻib etishga asos 
solingan. Maqom ansambli tashkil etilgan. Oʻlmas 
“Shashmaqom” durdonalari notaga olinib, 6 jilddan ibo-
rat mukammal kitob nashr qilingan.

Mumtoz musiqa sanʼatining gultoji boʻlgan betak-
ror maqomlarimiz UNESCOning Insoniyat nomoddiy 
madaniy merosi roʻyxatiga kiritilgan.

Prezidentimiz eʼtibori bilan ushbu sanʼat ravnaqi yan-
gi bosqichga chiqdi. Bugungi kunda maqom butun mam-
lakatimiz boʻylab, boshlangʻich taʼlimdan tortib, aka-
demik fan darajasigacha boʻlgan bosqichlarda uzluksiz 
tarzda oʻrganilmoqda. Toshkent shahrida Maqom marka-
zi qurilmoqda. Bu yoʻnalishda sermahsul ijod qilayotgan 
bastakor, xonanda va sozandalarni qoʻllab-quvvatlash 
maqsadida milliy tanlovlar oʻtkazib kelinmoqda.

Davlatimiz rahbari hayotini ana shunday sharafli va 
masʼuliyatli ishga bagʻishlagan sanʼatkorlarga butun 
xalqimiz nomidan samimiy minnatdorlik bildirdi.

— Ezgulik va gumanizm bayrogʻi ostida birlashgan, 
sanʼatni butun borligʻi bilan sevadigan barcha ijod ahli 
uchun ushbu festival, hech shubhasiz, katta bayramdir. 

Maqomlar jahon musiqa ixlosmandlari ruhining tugan-
mas kuch-quvvat va ilhom manbai boʻlsin, — dedi Pre-
zident.

Marosimda UNESCO Bosh konferensiyasi 42-ses-
siyasi prezidenti Simona Mikulesku, ISESCO Bosh di-
rektori Salim Muhammad al-Malik ham soʻzga chiqib, 
ishtirokchilar va mehmonlarni qutladi.

Shuningdek, anjumanda TURKSOY Bosh kotibi 
Sulton Rayev, Turkiy madaniyat va meros fondi prezi-
denti Aktoti Raimkulova, Turkiy davlatlar Parlament 
Assambleyasi Bosh kotibi Mehmet Sureyya Er, Mus-
taqil Davlatlar Hamdoʻstligi Bosh kotibi oʻrinbosari 
Nurlan Seytimov, Turkiya Prezidentining bosh masla-
hatchisi Yalchin Topchu, Qozogʻiston Prezidentining 
maslahatchisi Malik Otarbayev, Tojikiston Preziden-
tining ijtimoiy rivojlanish, madaniyat va jamoatchilik 
bilan aloqalar boʻyicha yordamchisi Abdullo Rahmon-
zoda, Qirgʻiziston madaniyat, axborot, sport va yo-
shlar siyosati vaziri Oltinbek Maksutov, Ozarbayjon 
madaniyat vaziri Adil Gabil oʻgʻli Karimli qatnashdi. 
Umuman, festivalda Osiyo, Yevropa, Shimoliy va 
Janubiy Amerika, Afrika qitʼalarining 80 dan ortiq 
mamlakatidan qariyb 400 nafar mehmonlar ishtirok 
etmoqda.

Tantanali tadbir mumtoz kuy-qoʻshiqlardan tuzilgan 
konsert bilan davom etdi.

Tadbirda, shuningdek, xorijiy davlatlar hamda xalqa-
ro tashkilotlarning yurtimizdagi elchilari va vakillari, 
taniqli madaniyat arboblari, mashhur ijodiy guruhlar, 
isteʼdod sohiblari, festivalni keng yoritish maqsadida 
yurtimizga kelgan ommaviy axborot vositalari xodimlari 
ishtirok etdi.

Mamlakatimizdagi barcha yoʻnalishlarda amalga os-
hirilayotgan islohotlar madaniyat sohalarida ham izchil 
davom etmoqda. Bu anjuman esa turli xalq va millatlar 
oʻrtasida oʻziga xos madaniy muloqot maydoniga ayla-
nayotgani taʼkidlandi.

30-iyunga qadar davom etadigan anjumanda 
ishtirokchilar turli nominatsiyalar boʻyicha oʻzaro bahs-
lashadi. Yakunda xalqaro hayʼat aʼzolari “Eng yaxshi 
maqom ansambli”, “Eng yaxshi yakkaxon cholgʻu ijro-
chisi” va “Eng yaxshi yakkaxon xonanda” yoʻnalishlari 
boʻyicha gʻoliblarni eʼlon qiladi.

Koʻrik-tanlov gʻoliblari tashkiliy qoʻmita tomonidan 
diplom, statuetka va pul mukofotlari bilan taqdirlanadi. 

Shuningdek, anjuman doirasida “Maqom sanʼatining 
nazariy va amaliy asoslari: muammo va yechimlar” ma-
vzusidagi xalqaro ilmiy-amaliy konferensiyasi, maqom 
sanʼati ustalari ishtirokidagi badiiy chiqishlar, davra suh-
batlari boʻlib oʻtadi.

Ziyodulla JONIBEKOV,
Ikrom AVVALBOYEV,
Abdujalol QAYUMOV,

OʻzA muxbirlari

MILLIY MAQOM SAN’ATI 

AZALIY QADRIYATLARIMIZ RAMZI 

SIFATIDA MA’NAVIY HAYOTIMIZDA MUHIM 

U paytlari maktab oʻquvchisi edim. Bir qoʻlimda 
kitob, ikkinchi qoʻlimda tayoq bilan dalaga ketardim. 
Atigi ikkita buzogʻimiz bor edi. Tengqurlarim ham 
xuddi men kabi mol, qoʻylarini yaylovga olib 
borardi. Doʻstlarim “Yorqin, sen non bilan suv 
oʻrniga kitob olib kel. Bizga ovoz chiqarib 
oʻqib berasan”, deyishar, men ham 
ular aytganiday dalada kitob oʻqishni 
kanda qilmasdim. Yana bir qiziq jihati, 
buzoqlarim yaylovdan chetga chiqib 
ketguday boʻlsa, doʻstlarim qaytarib kelardi. 
Bu kitob oʻqib berayotganim uchun kichik siylov 
edi. Shunday qilib, Xudoyberdi Toʻxtaboyevning 
“Quyonlar saltanati” romanini dalada oʻqib 
tugatganmiz.

Millat tarixida yuksak oʻrin tutgan 
ajdodlarimizga bagʻishlangan badiiy va hujjatli 
filmlar suratga olinishi, ulugʻ bobolarimizga 
bagʻishlab xalqaro anjumanlar oʻtkazilishi 
orqali hurmat-ehtirom koʻrsatish anʼanasi milliy 
oʻzlikni mustahkamlashga xizmat qilmoqda.

Oʻzbekiston 130 dan ortiq davlat bilan 
diplomatik aloqa oʻrnatgan. Toshkentda 44 ta 
davlatning elchixonasi, 1 ta bosh konsullik, 
8 ta faxriy konsul, 17 ta xalqaro tashkilot,  
13 ta xorijiy xalqaro hukumatlararo va hukumat 
tashkilotlari vakolatxonasi, 1 ta diplomatik 
maqomga ega savdo vakolatxonasi faoliyat 
yuritmoqda.

Xorijiy mamlakatlar va xalqaro tashkilotlarda 
Oʻzbekiston Respublikasining 55 ta diplomatik 
va konsullik vakolatxonasi mavjud. Oʻzbekiston 
100 dan ortiq xalqaro tashkilot aʼzosi. 
Mamlakatimiz koʻp tomonlama hamkorlik 
tuzilmalari bilan oʻzaro sheriklik aloqalarini 
rivojlantirib keladi.

2016-yildan keyin mamlakatning ijtimoiy-
siyosiy hayotida kechgan yangilanishlar 
tashqi siyosatga ham taʼsir oʻtkazdi. 
Oʻzbekistonning tashqi siyosati ikki tomonlama 
aloqalar ustuvorligi prinsipidan asta-sekin 
koʻp tomonlama hamkorlik formatiga oʻtib 
bormoqda. Hozirgi tashqi siyosat xavfsizlik va 
iqtisodiyotning oʻzaro bir-birini toʻldiruvchi 
va kuchaytiruvchi omillari uygʻunligida 
rivojlanmoqda.

Oʻzbekistonda salmoqli oʻzgarishlar 
boʻlayotganiga xalqaro kuzatuvchilar ham 
tan bermoqda. Ular fikricha, yangilanishlar 
mamlakat qiyofasini oʻzgartirdi — dunyo 
koʻz oʻngida yangi Oʻzbekiston paydo boʻldi. 
Mamlakatimizning qoʻshni davlatlar bilan 
aloqalari izchil rivojlanmoqda. Qisqasi, bugungi 
Oʻzbekiston kechagi Oʻzbekiston emas. 
Ochiqlik va adolat bosh mezonga aylandi. 
Xalqimiz yuksalishi va farovonligiga jahon ahli 
havas bilan boqmoqda.

Bu kabi yangilanishlardan soʻng Markaziy 
Osiyodagi vaziyat ham tubdan oʻzgardi. Yuksak 
siyosiy iroda tufayli qoʻshni davlatlar bilan 
aloqalar yuqori pogʻonaga koʻtarildi. Davlatimiz 
rahbari bugun butun dunyoda  eʼtirof etilayotgan 
oʻzbek diplomatiyasida yangi sahifa ochdi.

Oʻzbekistonning qoʻshni davlatlar 
bilan doʻstona konstruktiv aloqa oʻrnatish, 
shuningdek, Markaziy Osiyo mintaqasida 
oʻzaro hamkorlikning samarali mexanizmlarini 
shakllantirishga yoʻnaltirilgan tashqi siyosiy 
faoliyati tubdan oʻzgardi. Shu bilan birga, 
oʻtgan yillarda oʻzaro ishonch va yaxshi 
qoʻshnichilik muhitini mustahkamlash boʻyicha 
saʼy-harakatlar nafaqat Markaziy Osiyo 
mamlakatlarining amaliy qadamlari bilan 
qoʻllab-quvvatlandi, balki jahon hamjamiyati 
tomonidan ulkan Yevroosiyo mintaqasidagi 
ijobiy geosiyosiy jarayon sifatida eʼtirof etildi.

Odamlarning ongi, bilim darajasi qanchalik 
yuqori boʻlsa, siyosatga qiziqishi ham 
ortaveradi. Tahlilchilar fikricha, axborot, 
shubhasiz, kuch manbayi. Bejiz soʻz mulkining 
sultoni Alisher Navoiy “Erursan shoh — agar 
ogohsen sen, Agar ogohsen — shohsen sen”, 
demagan. Taʼkidlanishicha, erkin ommaviy 
axborot vositalariga ega xalqning imkoniyati 
keng boʻladi. Shuningdek, adolatli jamiyat 
barpo etishda matbuotning oʻrni beqiyos ekani 
bir ovozdan tan olinadi.

Bu jarayonda siyosiy sharhlovchining 
oʻrni juda muhim. Siyosiy sharhlovchi keng 

Keyingi yillar Oʻzbekiston uchun 
muhim voqealarga boy boʻldi. 
Keng qamrovli siyosiy islohotlar 
samara bermoqda. Adolatli va 
raqobatbardosh iqtisodiy tizim 
yaratishga kirishildi. Iqtisodiyotni 
diversifikatsiya qilish va 
monopoliyaga barham berish, 
infratuzilmani modernizatsiyalash, 
tadbirkorlikni qoʻllab-quvvatlash, 
investitsiya jalb etish jadal surʼatda 
davom etmoqda. Ijtimoiy sohada 
toʻplanib qolgan muammolar 

bosqichma-bosqich hal etila boshladi. Milliy manfaatlar eʼtiborga 
olingan holda konstruktiv va oqilona tashqi siyosat yuritilmoqda. 
Buning samarasini keyingi yillarda mamlakatimizda qator yirik 
sammit va forumlar oʻtkazilganida koʻrdik.

Sharofiddin TOʻLAGANOV,
siyosiy sharhlovchi, jurnalist

dunyoqarashga ega boʻlib, yaqin va uzoq 
oʻtmishni yaxshi bilishi kerak. Chunki u ommani 
nafaqat siyosiy vaziyat bilan tanishtiradi, balki 
mushohadaga undaydi, vaziyatni tahlil qiladi.

Shu oʻrinda mamlakatimizda siyosiy 
sharhlovchilar barmoq bilan sanarli ekanini 
eslatib oʻtishimiz va tan olishimiz kerak. Chunki 
bugun dunyoda boʻlgani kabi Oʻzbekistonda 
ham siyosiy sharhlovchilar oʻrnini ekspertlar, 
tahlilchilar egallayotgandek. Telekanallar ham 
siyosiy sharhlovchilarga emas, balki siyosatchi, 
tarixchi olimlar, tahlilchi va ekspertlarga katta 
oʻrin bermoqda. Ayrim tok-shoular tom maʼnoda 
siyosiy sharhlovchilar qilishi kerak boʻlgan 
vazifani bajarmoqda.

Bugun biz shiddat bilan oʻzgarayotgan va 

rivoj topayotgan, ilgari uchramagan, yechimi 
oʻta ogʻir va murakkab boʻlgan turli muammolar 
paydo boʻlayotgan davrda yashayapmiz.

Jahon yagona axborot maydoniga aylanib 
boʻldi. Tahlilchilar fikricha, matbuot faqat 
axborot tarqatuvchi vosita boʻlmay, u yoki bu 
davlatlar, muayyan guruhlar, oʻz manfaatini 
turli yoʻl bilan himoya qiladigan, oʻz qarashlari, 
turmush tarzini oʻzgalarga singdirishga 
urinayotgan doiralar qoʻlidagi eng ishonchli 
qurolga aylanib qoldi. Davlatimiz  mustaqillikka 
erishgan davrdan beri yuritayotgan ichki va 
tashqi siyosat, xalqaro voqealar va jarayonlardagi 
ishtiroki jahon diqqat markazida turibdi.

Ayrim hollarda tashqi kuchlar yurtimizdagi 
barqaror vaziyatni izdan chiqarish bilan 
birga, Oʻzbekistonga nisbatan jahonda va 
mamlakat ichkarisida notoʻgʻri tushunchalar 
shakllantirishga intilgani sir emas. Markaziy 
Osiyoda geosiyosiy manfaatlari boʻlgan 
doira va davlatlar mintaqada oʻz soʻziga ega 
Oʻzbekistonga axborot xuruji uyushtirdi va 
buning uchun turli shakllardan foydalandi. 
Bu xurujlarga bas kelish va oʻz vaqtida javob 
qaytarishda OAV vakillari tezkorlik, aniqlik, 
originallik, sezgirlik, yuksak siyosiy savodxonlik 
bilan ishlashi kerak. Teleradiokanallarimizda 
siyosiy savodxonligi yuqori, xalqaro masalalarni 
chuqur tahlil qila oladigan hamda siyosatimizni 
har tomonlama tushuntirib beradigan va 
mahorat bilan targʻib eta oladigan siyosiy 
sharhlovchilarga ehtiyoj katta deb oʻylayman.

Milliy kontent yaratishda siyosiy 

sharhlovchilar bajarishi kerak boʻlgan vazifalar 
ham kunning muhim masalasi sifatida koʻrilishi 
lozim. Teleradiokanallar, bosma nashrlar, rasmiy 
va norasmiy saytlar texnik jihozlanish jihatidan 
hech bir mamlakatdagidan qolishmaydi. Ammo 
ayni damda kamdan-kam gazetada xalqaro 
mavzu yoritiladi. Aslida, siyosiy-ijtimoiy, 
maʼnaviy-maʼrifiy gazetalarda dunyodagi 
voqealar va ularga sharhlar muntazam berib 
borilishi kerak. Soʻnggi vaqtlarda, nazarimda, 
xalqaro mavzuda yozadigan jurnalistlar bir 
oz kamaygan. Siyosiy sharhlovchilarning 
ixtisoslashuvi ham davr talablaridan.

Siyosiy sharhlovchi biror voqea-hodisani 
tushuntirib beradi. Gazeta, jurnal, radio, 
televideniye va internet saytlarida muayyan 
voqealar (ijtimoiy, siyosiy, harbiy, iqtisodiy, 
madaniy, sport va boshqalar)ga bagʻishlangan 
sharhlar berilishi, bu vazifani biror yoʻnalishga 
ixtisoslashgan jurnalist bajarishi kerak. Ayni 
paytda muayyan kasb egalari, mutaxassislar ham 
sharhlovchi sifatida faoliyat yuritishi, sohasiga 
doir voqea-hodisalarni sharhlashi mumkin.

Teleradiokanallar, shuningdek, saytlarda ham 
xalqaro mavzudagi koʻrsatuvlarni koʻpaytirish 
kerak. Chunki aholi ongini yuksaltirishda 
xalqaro mavzularni Oʻzbekiston nuqtayi 
nazaridan yoritish kelajakda faqat foyda 
keltiradi. Telekanal va saytlarda ham tok-shoular 
qilish maqsadga muvofiq.

Nima uchundir oʻzbek bosma OAVda 
xorijiy davlatlar, jumladan, Markaziy Osiyo 
mamlakatlari haqida salmoqli tahliliy maqolalar 
deyarli berilmaydi. Berilsa ham ikki tomonlama 
aloqalar haqidagi fikrlar yoritiladi, xolos. 
Aslida, qoʻshni mamlakatlar — Turkmaniston, 
Qozogʻiston, Tojikiston, Qirgʻiziston va 
Afgʻoniston hayotiga oid xabarlar koʻproq chop 
etilishi lozim.

Tarixchilar fikricha, Oʻzbekiston — 
“poytaxtlar mamlakati”. Turkiy xalqlar tarixda 
koʻplab davlatlarga asos solgan. Shulardan 16 tasi 
buyuk davlat sifatida tan olinadi. Mana shundan 

9 tasi bizning hududga toʻgʻri keladi. Eftaliylar, 
turk xoqonligi, qoraxoniylar, gʻaznaviylar, 
saljuqiylar, xorazmshohlar, temuriylar, 
boburiylar, shayboniylar davlatini misol sifatida 
keltirish mumkin. Turkiy dunyo buyuk tarixining 
yorqin sahifalari ulugʻ ajdodlarimiz tomonidan 
birgalikda yaratilgani bilan faxrlanamiz. Ana 
shunday bebaho merosni saqlab qolish, chuqur 
oʻrganib, kelgusi avlodlarga bezavol yetkazish 
barchamiz uchun eng asosiy vazifadir.

Jurnalist va blogerlar maʼlumot toʻplab, 
ommaga eʼlon qilishi barchaga maʼlum. Siyosiy 
sharhlovchi esa mamlakat va dunyoda yuz 
berayotgan voqealarni tahlil etadi. Bu jihatdan 
siyosiy sharhlovchi jurnalist va blogerdan bir 
pogʻona ustun turadi, desak yanglishmagan 
boʻlamiz. Siyosiy sharhlovchi oʻz mamlakati va 
xorijdagi barcha siyosat hamda jamoat arboblari, 
siyosiy kuchlar muvozanatini yaxshi bilishi 
shart. Zero, u — siyosat va jamiyat hayotida 
sodir boʻlayotgan voqealarni tushunishga 
ixtisoslashgan jurnalist.

Shu bilan birga, jurnalist dunyoda sodir 
boʻlayotgan voqealar haqida jamoatchilikni 
xabardor qiladigan ommaviy axborot vositasi 
xodimidir. Ammo voqealar haqida maʼlumot 
toʻplash va bu voqealarni tushunish, turli 
tomonlardan koʻrib chiqish — boshqa-boshqa 
jihat. Masalan, muxbirning ishi shuki, u 
“maydon”ga kirib, voqealar tafsilotini oʻrganadi. 
Intervyu oladi, turli raqamlardan foydalanib, 
sharhlar yozadi. Siyosiy sharhlovchi esa 
voqea joyiga maxsus muxbir sifatida borishi 

ham mumkin. Ammo uning asosiy vazifasi 
shunchaki maʼlumot berish emas, balki umumiy 
kontekstda nima boʻlayotganini tahlil qilishdan 
iborat boʻlishi kerak. Bu hodisalar va siyosiy 
tendensiyalar oʻrtasidagi bogʻliqlikni koʻrsatadi. 
Shuning uchun sharhlovchi muxbirdan koʻra 
koʻproq maʼlumot bilishi shart. Maʼlumot 
qidirishda u koʻplab maqolalar, eslatmalar, 
axborot agentligi hisobotlari, mutaxassislar 
materiallarini oʻqishi, radio va televideniye 
dasturlari bilan tanishishi lozim. Siyosiy 
sharhlovchining tajribasi bilan turli davlat 
idoralari, jamoat tashkilotlari va muassasa 
vakillari aloqa oʻrnatadi. Siyosiy sharhlovchi 
ichki yoki xalqaro siyosatga ixtisoslashgan 
boʻlishi mumkin. Keng dunyoqarashsiz, oʻtgan 
asrlar va zamonaviy tarixni bilmay turib, siyosiy 
sharhlovchi boʻlish mumkin emas. Qanday 
boʻlmasin, u nafaqat hodisalarning hozirgi 
holatini, balki masalalar tarixi va voqealarni 
rivojlantiruvchi variantlarni ham bilishi kerak.

AQSHning oʻsha vaqtdagi davlat kotibi 
Jon Kerrining 2015-yil 2-noyabrda Ostonada 
qozogʻistonlik talabalar bilan uchrashuvidagi 
nutqini tez-tez eslayman.

— BMT 70 yil muqaddam Nyu-Yorkda 
tashkil etilgan deb hisoblanadi. Yoʻq. Bu hodisa 
bir necha yuz yil muqaddam Samarqandda yuz 
bergan, — degan edi Jon Kerri qadimiy shaharning 
jahon tarixidagi mavqeiga yuqori baho berar 
ekan. — Kecha Buyuk ipak yoʻli chorrahasidagi 
Samarqandda boʻldim. Togʻlar va dashtlarni 
kesib oʻtib, odamlar, turli mintaqalardan kelgan 
mahsulotlar va gʻoyalar uchrashadigan joyni 
oʻz koʻzim bilan koʻrdim. Bu ajoyib voqeani 
yana bir bor takrorlayman. XV asr boshlarida 
Kastiliya qiroli Genrix III elchisi de Klavixoni 
Amir Temur huzuriga yubordi. De Klavixo uzoq 
yoʻl bosib, Konstantinopol Trabizond orqali 
Shimoliy Eron va nihoyat Markaziy Osiyoga — 

Samarqandga bordi. Bu yerda uni Amir Temur 
qabul qildi. Elchi bu shahar mahobatidan hayratga 
tushib, koʻrganlarini yozib qoldirgan. De Klavixo 
esdaliklarida Gʻarb uchun yangi, shu paytgacha 
nomaʼlum hayot tarzining qiziqarli portretini 
chizgan. U madaniyatlar, sanʼat, savdo va gʻoyalar 
chorrahasini tasvirlab berdi. 

“Samarqand bu — turli xalqlar va 
madaniyatlar, savdo-sotiq kesishgan joy. Bu 
shaharda kamyob ipak, oltin, moviy rang shisha 
va chinni topish mumkin. Bu joyda turklar, 
arablar, musulmonlar, yahudiylar, greklar, 
armanilar, xristianlar, katoliklar, nestorian 
va yafetidlar yashaydi”, deb qadimiy sayyoh 
hikoyasidan iqtibos keltirdi Jon Kerri.

Siyosiy sharhlovchi bosma va elektron 
ommaviy axborot vositalari uchun matnlar 
yozadi, televizor yoki radio dasturlari tay yorlaydi 
va olib boradi. Mutaxassislarga savol bilan 
murojaat qiladi, tinglovchilarning savollariga 
javob beradi. U nafaqat jamoatchilikni siyosiy 
vaziyat bilan tanishtiradi, balki voqealarni tahlil 
qiladi va albatta, oʻz pozitsiyasini bildiradi, 
ommani mushohadaga undaydi.

Biz axborot jamiyatida yashayapmiz. 
Zamonaviy jamiyat juda siyosiylashgan va 
siyosatga qiziqish yildan yilga ortib bormoqda. 
Ayni damda oʻzbek jamiyatida siyosatga 
qiziquvchilar koʻpligini yoddan chiqarmaslik 
lozim. Insonning bilim darajasi qanchalik yuqori 
boʻlsa, siyosatga shunchalik qiziqadi. Jahonda 
siyosiy sharhlovchilar taniqli, nufuzli shaxslarga 
aylanib bormoqda, koʻpchilik oʻz qarashini 
ularning fikri bilan taqqoslaydi. Siyosatshunosning 
ishi siyosatga qiziqish, keng bilim, qiziquvchanlik, 
mantiqiy fikrlash, vakolatli ifodali nutq, 
xushmuomalalik, turli odamlar bilan aloqa 
oʻrnatish va tashkilotchilik qobiliyatini anglatadi.

Siyosiy sharhlovchi mamlakat va dunyodagi 
ijtimoiy-siyosiy voqealar, ilmiy-madaniy hayot 
haqida yaxshi maʼlumotga ega boʻlishi kerak. Chet 
tillarni bilish talab qilinadi. Bu jurnalistikadagi 
eng yuqori darajalardan. Siyosiy sharhlovchilik 
birdaniga egallanadigan kasb emas. Avval uzoq 
vaqt nashriyot yoki teleradiokanalda ishlaganidan 
keyin siyosiy sharhlovchiga aylanadi. Bu juda 
koʻp mehnat talab qilinadigan kasb.

Har bir xalqaro anjumanda ishtirok etish ham 
(maʼruza qilish shart emas, oddiy ishtirokchi 
sifatida) siyosiy sharhlovchilarning birinchi 
darajali vazifasidir. Har bir nufuzli anjumanda 
jurnalist va blogerlar qatori yetakchi gazetalar 
bosh muharrirlari, koʻzga koʻringan siyosiy 
sharhlovchilar, albatta, ishtirok etishi kerak.

Axborot xavfsizligi har bir davlat milliy 
xavfsizligining tarkibiy qismidir. U davlat 
va jamiyatning barcha sohasidagi milliy 
manfaatlarni himoya qilishga qaratilgan boʻlishi 
kerak. “Har qanday davlatning ommaviy axborot 
vositasi chet el taʼsiri ostida qolar ekan, jamiyat 
oʻz tarixiy ideallari, qadriyatlarini buzishga 
yoʻnaltirilgan axborotlar ogʻushida qoladi”, 
deb yozgan edi amerikalik olim Lens Bennet. 
Ayni damda axborotni birinchi boʻlib tarqatish 
uchun mamlakatimizda malakali mutaxassislar 
ham, axborot industriyasi ham bor. Aholining 
axborotga ishonchi va qiziqishini qanoatlantirish 
uchun Tashqi ishlar vazirligi yoki “Dunyo” 
axborot agentligi huzurida ekspertlar guruhi 
tashkil qilinib, imkon qadar bu guruhdan 
foydalanish zarur. Dunyoga Oʻzbekistonning 
rasmiy davlat siyosatini singdirish uchun birinchi 
boʻlib axborot tarqatishdan boshqa yoʻl yoʻq. 
Ekspertlar nafaqat Oʻzbekiston, balki jahondagi 
voqealarga munosabat bildirib borishi lozim.

Savol tugʻiladi: bugun dunyoda siyosiy 
sharhlovchilarga qoʻyilayotgan talablar 
nimalardan iborat va ular bu vazifani qay 
darajada uddalamoqda?

Shu oʻrinda xalqaro jurnalistika bilan siyosiy 
sharhlovchilik oʻrtasida katta farq borligini 
eslatib oʻtish joiz. Siyosiy sharhlovchilik 
instituti oʻtgan asrning 50-yillarida AQSHda, 
keyinroq esa sobiq ittifoqda paydo boʻlgan. 
Masalan, sobiq ittifoqning mashhur siyosiy 
sharhlovchilari koʻplab materiallarni bevosita 
Kremldan olib turgani hech kimga sir emas. 
Oʻzbekistonlik siyosiy sharhlovchilar Moskvada 
faoliyat yuritadigan siyosiy sharhlovchilar 
darajasida turmasa ham xalqimiz hurmatiga 
sazovor boʻlgan edi.

Yuqorida aytganimizdek, bugun siyosiy 
sharhlovchilar oʻrnini ekspertlar, tahlilchilar 
egallayotgandek. Masalan, Rossiya 
telekanallarida ham siyosiy sharhlovchilarga 
emas, balki siyosatchi, tarixchi olimlar, tahlilchi 
va ekspertlarga katta oʻrin berilmoqda. Ayrim tok-
shoular ham tom maʼnoda siyosiy sharhlovchilar 
qilishi kerak boʻlgan vazifani bajarmoqda. 
Oʻzbekistonda ham muntazam siyosiy tok-
shoular tashkil qilinsa, foydadan xoli boʻlmaydi.

Bizda siyosiy sharhlovchilar nima uchundir 
xalqaro sharhlovchilar deb atalmoqda. Bu 
bilan sharhlovchilarning mavqei bir oz 
pasaytirilgandek. Oʻzbekistonda siyosiy 
sharhlovchilik institutining oyoqqa turishida 
radio va televideniyening xizmati katta boʻlgan. 
Bu borada maktab yaratilgan, desak adashmagan 
boʻlamiz. Ayni damda ham teleradio tizimida 
faoliyat yuritayotgan siyosiy sharhlovchilarning 
maqola va sharhlari markaziy matbuotda 
yoritilmoqda. Telekanallarda xalqaro mavzudagi 
koʻrsatuvlarni koʻpaytirish kerak. Chunki 
aholi ongini yuksaltirishda xalqaro mavzularni 
Oʻzbekiston nuqtayi nazaridan yoritish kelgusida 
faqat foyda keltiradi.

Yon-atrofimizdagi voqea-hodisalarni 
teranroq anglasak, ayni muddao boʻlar 
edi. Afinalik faylasuf Perikl “Agar siz 
siyosatga qiziqmasangiz, bu siyosat siz bilan 
qiziqmayotganini anglatmaydi”, deganida haq 
edi.

Globallashuv jarayonining shiddati, 
jahonda sodir boʻlayotgan voqea-hodisalarning 
rivojlanish evolyutsiyasini tahlil qilar ekanmiz, 
bugun Oʻzbekiston marrani juda baland olganini 
taʼkidlab oʻtamiz.

“YANGI OʻZBEKISTON” 
MINBARI

OAV VA SIYOSIY SHARHLOVCHI

Mamlakatimizda siyosiy sharhlovchilar barmoq bilan sanarli ekanini eslatib oʻtishimiz va tan 
olishimiz kerak. Chunki bugun dunyoda boʻlgani kabi Oʻzbekistonda ham siyosiy sharhlovchilar 

oʻrnini ekspertlar, tahlilchilar egallayotgandek.

Qaysi mahallada yoshlar yetakchisi oʻz nomi bilan yetakchi boʻlsa, “mahalla yettiligi” bilan 
mustahkam hamkorlik oʻrnatsa, boshqalarni oʻz ortidan ergashtira olsa, oʻsha mahallada 

noxush holatlar kam, hudud farovon, oilalar tinch, yoshlar esa baxtli boʻladi.

Ana shunday baxtli kunlarning birida yaylovga 
bir odam keldi. Bizdan yoshi ancha katta bu amaki 
hammamizdan maqsadimiz haqida soʻrab chiqdi. Men 
unga bolalarcha begʻuborlik bilan oʻqishga kirish, otamga 
mashina olib berish, katta shoir boʻlish, ulkan sahnalarga 
chiqib sheʼr oʻqish kabi orzularim haqida aytib berdim. 
Amaki menga razm solar ekan, “Ey Oʻrmon akamning 
uli, nima qilasan xayollarga berilib?! Unaqa yutuqlarga 
erishish uchun tanishing, puling, mansabing boʻlishi 
kerak. Undan koʻra otangga ayt, mana bu ikkita buzoqni 
sotib, qoʻy olib bersin. Oltita qoʻy olsang, bir-ikki yilda 
yigirmataga yetadi. Oilangga ham anchagina daromad 
boʻladi”, desa boʻladimi! Tengqurlarim oldida qizarib 
ketdim. Lekin amakiga gap qaytargim kelmadi. Ich-
ichimda “Hali koʻrasiz, orzularimning hammasi amalga 
oshadi”, deb ahd qildim.

Oradan yillar oʻtdi. “Yosh kitobxon” tanlovi 
eʼlon qilindi. Bu tanlov misolida orzularim roʻyobini 
koʻrganday boʻlib, ishtirok etishga qaror qildim. 
Tanlovning 2017-yilgi tuman, viloyat bosqichlarida 
birinchi oʻrinni oldim, ammo respublika bosqichida 
omadim kelmagani uchun emas, bilimim yetmagani 
uchun eng oxirgi oʻringa munosib koʻrildim. Afsus bilan 
uyga qaytdim.

Oʻsha kunlarning birida davlatimiz rahbarining 
“Yoshlarimizga imkon beraylik. Ular bir xato qiladi, 
ikki xato qiladi, baribir oʻz yoʻllarini topib oladi”, 
degan gaplarini televizorda eshitib, koʻnglim koʻtarildi. 
Tanlovda yana ishtirok etish umidi paydo boʻldi. Biroq 
orada oʻqishga kirish masalasi ham bor edi. Shunday 
qilib, ham oʻqishga kirishga tayyorlana boshladim, ham 
bolalar va yoshlar tashkilotida faollardan biri boʻlishga 
harakat qildim...

Harakatlarim besamar ketmadi. Soʻnggi sakkiz yilda 
mamlakatimizdagi sakkizta muhim islohot hayotimni 
butkul oʻzgartirib yubordi, desam mubolagʻa boʻlmaydi. 
Bularni bir-bir sanab oʻtmoqchiman. Avvalo, 11 yillik 
taʼlim tizimi tiklangani juda koʻplab yoshlarga qulaylik 
yaratdi. Maktab 11-yillik boʻlgach, jonajon maktabimizda 
11 sinfni tamomladik va oʻqishga tayyorgarlik koʻrdik.

2017-yili Yoshlar kuni munosabati bilan oʻtkazilgan 
uchrashuvda davlatimiz rahbari har bir hududdan eng 
faol va isteʼdodli bir nafardan — jami 14 yoshga oʻz 
hududidagi oliygohlarga davlat granti asosida oʻqishga 
kirish imtiyozi berilishi boʻyicha taklif bildirdi. Tez 
orada bu boʻyicha Vazirlar Mahkamasining tegishli 
qarori qabul qilindi. 2020-yili ana shu imtiyoz uchun 
oʻtkazilgan tanlovda gʻolib boʻlib, Guliston davlat 
universitetiga davlat granti asosida oʻqishga kirdim.

Ilgari mahalla faollari bir-birining vazifasini yaxshi 
anglamagani oqibatida ayrim tushunmovchiliklar paydo 
boʻlardi. Endi esa mahalla xodimlari oʻrtasida mustahkam 
hamkorlik yoʻlga qoʻyildi. Ular faoliyatini baholash tizimi 
ham uzviy bogʻliq boʻldi. Bu bilan mahallada aholiga, 
ayniqsa, yoshlarga katta imkoniyat, shart-sharoit va tarbiya 
maktabi yaratildi.

Ilgari yoshlar bilan faqat mahalla yoshlar yetakchilari 
shugʻullangan boʻlsa, endi barcha bir yoqadan bosh chiqarib, 
oʻgʻil-qizlarning kamol topishida birgalikda faoliyat 
yuritmoqda. 

Mahalla raisi hududdagi oʻquvchilar davomatini 
nazoratga oladi. Yoshlar yetakchisi hokim yordamchisi 
bilan hamkorlikda yoshlar bandligini taʼminlaydi. Xotin-
qizlar faoli esa maktabdagi oʻquvchi qizlarning taʼlimga 
qiziqishini oshirish boʻyicha amaliy ishlar bilan shugʻullanadi. 
Profilaktika inspektori mahallada jinoyatchilikning oldini 
olish maqsadida profilaktik tadbirlar oʻtkazadi. Ijtimoiy xodim 
hayotiy qiyinchilikka duchor boʻlgan yoshlarga koʻmak 
koʻrsatadi.

Olmazor tumani Chiltoʻgʻon mahallasida yashovchi 
Sunnatilla Zulpiyev aynan “mahalla yettiligi” yordami bilan 
hayotda oʻz oʻrnini topayotgan yoshlardan.

— Toʻrt farzandning otasiman, — deydi Sunnatilla Zulpiyev. 
— Dastlab xonadonimizga yoshlar yetakchisi kelganida 
hammaga oʻxshab kelib ketadigan rasmiy idora xodimi boʻlsa 
kerak deb oʻylagandim. Yetakchi ilk suhbatdayoq menga yangi 
gʻoyalar berdi. Toʻgʻrisi, shunchalik chorasiz edimki, oʻzimni 
tiklashga ishonmasdim. Hatto 26 yoshimgacha fuqarolik 
pasporti olmagandim. Yetakchimiz ishni menga fuqarolik 
pasporti olib berishdan boshladi. Chilangarlik hunarim 
borligini bilib, “Yoshlar daftari” jamgʻarmasidan subsidiya 
asosida zarur uskunalar olishimga yordam berdi. Ishim 
birdan yurishib ketdi. Mahalla faollari farzandlarimdan birini 
maktabga, ikkinchisini bogʻchaga joylashga koʻmaklashdi. 
Oʻzimga ishonchim ortdi, yana yangi gʻoyalar uygʻondi. 
Parrandachilikni yoʻlga qoʻydim. Yoshlar yetakchisi hokim 
yordamchisi bilan hamkorlikda tadbirkorlikni rivojlantirishim 
uchun kredit asosida joʻja ochtiruvchi inkubator apparati olib 

Sardor 5-sinfga oʻtganida deyarli oʻqimay 
qoʻydi. Oʻqituvchilarining ogohlantirishi 
ham besamar ketdi. Bu holat davom etarkan, 
oxiri otasiga aytishga majbur boʻlishdi. 
Ammo ota ham buni toʻgʻri qabul qilmadi. 
Aksincha, oʻgʻlining tarbiyasidagi nuqsonlarda 
oʻqituvchilarni aybladi.

Oqibatda Sardorning xulqida salbiy oʻzgarish 
sezila boshladi. Bu holat, ayniqsa, u 9-sinfga 
oʻtganida yanada bilindi. Endi u tekkanga tegib, 
tegmaganga tosh otadigan oʻsmirga aylangandi. 
Kunora oʻrtoqlari bilan urishib, ust-boshi bir 
ahvolda uyga kirib kelishi oilasidagilarni ham 
xavotirga sola boshladi. Lekin qancha tanbeh 
berilishiga qaramay, baribir foydasi boʻlmadi. 
Oʻsmir bir amallab maktabni tugatgach, oʻqishga 
kirish taraddudiga tushdi. Biroq test savollariga 

YOSHLAR MUAMMOLARINI 
HAL ETISHDA BIRLAMCHI BOʻGʻIN

“JASORAT MAKTABI” NAMUNALI 
FARZAND BO‘LISHGA UNDAYDI

“MAHALLA YETTILIGI”

Ёшларга оид давлат сиёсати — амалда

Mahalla tizimi bosqichma-bosqich rivojlanmoqda, 
unga qoʻshimcha kuch va imkoniyatlar 
berilyapti. Bu, albatta, ham vakolat, ham 
masʼuliyat, degani. Ayniqsa, “mahalla 
yettiligi” tashkil etilgani inson qadri 
uchun yana bir katta qadam boʻldi.

U paytlari maktab oʻquvchisi edim. Bir qoʻlimda 
kitob, ikkinchi qoʻlimda tayoq bilan dalaga ketardim. 
Atigi ikkita buzogʻimiz bor edi. Tengqurlarim ham 
xuddi men kabi mol, qoʻylarini yaylovga olib 
borardi. Doʻstlarim “Yorqin, sen non bilan suv 
oʻrniga kitob olib kel. Bizga ovoz chiqarib 
oʻqib berasan”, deyishar, men ham 
ular aytganiday dalada kitob oʻqishni 
kanda qilmasdim. Yana bir qiziq jihati, 
buzoqlarim yaylovdan chetga chiqib 
ketguday boʻlsa, doʻstlarim qaytarib kelardi. 
Bu kitob oʻqib berayotganim uchun kichik siylov 
edi. Shunday qilib, Xudoyberdi Toʻxtaboyevning 
“Quyonlar saltanati” romanini dalada oʻqib 
tugatganmiz. berdi. Bugungi hayotimdan roziman, chunki farzandlarimning 

usti but, qorni toʻq. Endi bilsam, mahalla xodimlari birgina 
menga emas, boshqa tengdoshlarimga ham ancha yordam 
koʻrsatayotgan ekan. Qisqasi, mamlakatimizdagi islohotlar 
natijasi bizning xonadonimizda sezildi...

Mahalladagi yoshlarning bilimli, komil inson boʻlishi, 
ayniqsa, qizlarning oliy taʼlim olishi uchun bor imkoniyat 
ishga solinmoqda. Oilada birgina qiz oʻqib, oliy maʼlumotga 
ega boʻlsa, xonadondagi muhit butunlay oʻzgaradi. Mahalla 
xotin-qizlar faoli va yoshlar yetakchisi hamkorligida kam 
taʼminlangan, ehtiyojmand, toʻliqsiz oilada tarbiya topgan 
hamda nogironligi boʻlgan ota-onalarning qizlariga alohida 
kvota bilan grant asosida oliy taʼlim muassasasiga kirishiga 
tavsiya berilmoqda.

— Otam bolaligimda vafot etganidan keyin onamning 
qaramogʻida qolganman, — deydi Sohibaxon Gʻoipova. — 
Bundan ikki yil avval maktabni tamomlagandim, oʻshanda 
yetarli bilimga ega boʻlmaganim sababli oliygohga kira 
olmadim. Otam yoʻqligi uchun onamga ogʻirligim tushmasin 
deb talaba boʻlish orzusidan kechgandim. Ayni shunday 
kunlarda uyimizga yoshlar yetakchisi keldi va mendan 
nima ish bilan shugʻullanayotganimni soʻrab-surishtirdi. 
Yoshlar yetakchisiga taʼlimning keyingi bosqichini nega 
davom ettirmaganimni aytdim. U imtiyoz asosida oliy oʻquv 
yurtiga kirishim mumkinligini aytganida quvonib ketdim. 
Onlayn ariza topshirishimga koʻmaklashdi. Toʻgʻrisi, bunday 
imtiyozlarga koʻp ham ishonavermasdim. Shunga qaramay, 
oʻzim orzu qilgan Toshkent davlat yuridik universitetiga hujjat 
topshirdim. Buni qarangki, nufuzli universitet talabasiga 
aylandim. Bugun mazkur oliy oʻquv yurtining ikkinchi 
bosqichida tahsil olmoqdaman. Bu yutuqlarimda mahallamiz 
xodimlarining hissasi beqiyos.

Prezidentimizning “Men yoshlar yetakchilari timsolida 
boʻlajak hokimlar va vazirlarni, yirik bank va kompaniyalar, 
davlat va nodavlat tashkilotlar, siyosiy partiyalar liderlarini 
koʻraman”, degan soʻzlari mahallalarda faoliyat yuritayotgan 
yoshlar yetakchilariga katta kuch bagʻishlamoqda. 

Yoshlarning har bir yutugʻini oʻz yutugʻi deb biladigan 
yoshlar yetakchilari mahalla fuqarolari oʻrtasida ham hurmat 
qozongan. Toʻgʻri-da, birining farzandiga kontrakt toʻlashda 
yordam bersa, boshqasining farzandini sport toʻgaragiga 
jalb qilsa, yana qaysidir tengqurining ishga joylashishiga 
koʻmaklashsa...

Yigit-qizlarning orzu-istaklarini mahalladagi yoshlar 
yetakchisi yaxshiroq biladi. Qaysi mahallada yoshlar 
yetakchisi oʻz nomi bilan yetakchi boʻlsa, “mahalla yettiligi” 
bilan mustahkam hamkorlik oʻrnatsa, boshqalarni oʻz ortidan 
ergashtira olsa, oʻsha mahallada noxush holatlar kam, hudud 
farovon, oilalar tinch, yoshlar esa baxtli boʻladi.

Jahongir NOSIROV,
Toshkent shahri Olmazor tumanidagi 
Chiltoʻgʻon mahallasi yoshlar yetakchisi 

Yorqinjon HAYITBOYEV,
“Mard oʻgʻlon” davlat mukofoti sohibi, “Yosh kitobxon” tanlovi gʻolibi

Sardor (ismi oʻzgartirilgan) oilada 
ikki qizdan soʻng tugʻilgan yolgʻiz oʻgʻil. U dunyoga kelganida ota-

onasi juda quvongan. Shu sabab doim uni erkalatishar, aytganini bir 
zumda hozir qilishga intilishardi. Bu esa uning tantiq va erkatoy boʻlib 

ulgʻayishiga zamin yaratdi.
Maktabga chiqqanida tengdoshlariga nisbatan bashang kiyinadigan, 
boshqalardan ustun boʻlishga intiladigan boʻldi. Bu odat asta-sekin 

kuchayib boraverdi. Otasi oʻgʻlining kelgusida yaxshi inson boʻlishi uchun 
astoydil mehnat qilar, ammo bir muddat boʻlsa-da maktabdagi oʻqishi, 

yurish-turishi bilan qiziqmasdi.

javob topishda qiynaldi. Oʻqishga kirolmagach, 
bekorchi boʻlib qoldi. Biror joyda ishlay desa, 
qoʻlida hunari yoʻq. Oʻzi tengi bekorchilarga 
qoʻshilib, mayda bezorilik sodir qildi. Huquqni 
muhofaza qiluvchi organ xodimlari tegishli 
chora koʻrdi. Shundan soʻng oʻsmir profilaktika 
roʻyxatiga kiritildi.

Yaqinda mahalla yoshlar yetakchisi hamda 
profilaktika inspektori Sardorni yoʻqlab bordi. 
Doimgidek nazorat suhbati uchun soʻrab kelishdi 
deb oʻylagandi. Unday boʻlmadi. Yigitni qisqa 
muddatli oʻqishga taklif qilib kelishibdi. Hali 
tushunib-tushunmay turgan Sardor koʻpchilik 
qatori “Jasorat maktabi” aʼzoligiga qabul qilinib, 
oʻn kunlik harbiy oʻquv yigʻiniga joʻnatildi.

Xavfsizlik kengashining oʻtgan yil 
13-yanvarda davlatimiz rahbari raisligida 

oʻtkazilgan kengaytirilgan yigʻilishida qator 
muhim vazifalar belgilab berilgandi. Mazkur 
topshiriqlar ijrosini taʼminlash uchun harbiy-
maʼmuriy sektor rahbari, Qashqadaryo viloyati 
hokimi tashabbusi bilan “Jasorat maktabi” 
loyihasi yoʻlga qoʻyildi.

Loyiha doirasida yoshlarni harbiy-
vatanparvarlik ruhida tarbiyalash hamda boʻsh 
vaqtini mazmunli tashkil etish, viloyatda jinoyat 
va huquqbuzarlik sodir etishga moyil, ichki 
ishlar boʻlimida profilaktik hisobda turuvchi 
yoshlar “Jasorat maktabi”ga jalb etildi. Joriy 
yil iyunida Janubi-gʻarbiy maxsus harbiy okrug 
tasarrufidagi harbiy qismda yuqori saviyada 
tashkil etilgan 10 kunlik oʻquv yigʻinida 100 
nafar yosh ishtirok etdi.

— “Jasorat maktabi”da koʻp narsa oʻrgandik. 
Dastlab vaqtimizni shunchaki behuda sarflab, 
oʻn kunni oʻtkazib kelamiz, degan oʻyda edim, 

— deydi qarshilik Sarvar Asilov. — Lekin 
unday boʻlmadi. Shu qisqa muddatda bir olam 
taassurotga ega boʻldik. Ayniqsa, harbiylar 
hayoti, yurish-turishi, ovqatlanishidan tortib, 
bajarayotgan vazifalarigacha yaqindan 
tanishib, amalda bajarishga harakat qildik. 
Vaqtimiz bekor oʻtmadi. Shu paytgacha vatanga 
muhabbat, degan tushunchani uncha yaxshi 
anglamagandik. Oʻzimizcha mard yigitmiz, 
deya koʻchada yurganimiz bilan bu tuygʻuni 
yurakdan his qilish kerak ekan. Yurtni asrash 
har bir erkakning burchi ekanini, yigit kishi 
mard va jasur boʻlishi lozimligini tushundik. 
Toʻgʻrisini aytsam, menga bu oʻquv yigʻini 
juda maʼqul keldi. Endi harbiy xizmatga borib, 
yigitlik burchimni oʻtashni maqsad qildim. 
Harbiy libos kiyib, mamlakatimiz sarhadini 
munosib himoya qilish qanchalik sharafli 
ekanini soʻz bilan taʼriflash qiyin. Keyinchalik 

ham elimiz uchun eng namunali farzand 
boʻlishga ahd qildim.

“Jasorat maktabi” oʻquv yigʻinida yoshlar, 
asosan, harbiy hayot bilan yaqindan tanishib, 
oʻzlari ham amaliyotda ishtirok etdi. Shuningdek, 
turli vatanparvarlik gʻoyalari singdirilgan 
tadbirlarda qatnashib, filmlar tomosha qilishdi. 
Sport musobaqalari, intellektual oʻyinlar, 
yosh kitobxon tanlovlarida bellashishdi. 
Ishtirokchilarga harbiy saflanish, qurol-
aslahalardan foydalanish qoidalari oʻrgatildi. 
Shu bilan birga, malakali trenerlar boshchiligida 
biznes asoslari, tadbirkorlik boʻyicha seminarlar 
tashkil etildi.

— Ushbu loyiha yoshlarning koʻp bilim 
va koʻnikma olishiga imkoniyat yaratish 
bilan birga, hayotga qisqa muddatli tayyorlov 
maktabi vazifasini oʻtadi, — deydi Janubi-
gʻarbiy maxsus harbiy okrugning tarbiyaviy 

va mafkuraviy ishlar boshqarmasi katta ofitseri 
Akmal Hakimov. — Buning uchun harbiy qism 
ofitserlari, Yoshlar ishlari agentligi vakillari 
yaxshi tashabbus koʻrsatdi. Oʻn kunlik oʻquv 
yigʻinida qatnashuvchilarning nimalarga 
qiziqishi, muammolari ham oʻrganildi. 
Shundan xulosa chiqarib, ayrim yoshlarga 
kerakli koʻmak berilishi, kasb-hunarga oʻqish 
istagida boʻlganlarga sharoit qilinishi hamda 
tadbirkorlik niyatidagilarga kredit ajratilishi 
borasida rejalar tuzib olindi. Hozir shu boʻyicha 
ishlar bajarilmoqda. Asosiysi, jarayonda yoshlar 
xulqida ijobiy oʻzgarish qayd etilib, oʻz oilasiga, 
ota-onasiga, yurtga muhabbati yanada ortdi.

Qashqadaryo viloyati hokimligi, Yoshlar 
ishlari agentligi viloyat boshqarmasi, Yoshlar 
ittifoqi viloyat kengashi hamkorligida tashkil 
etilgan “Jasorat maktabi” oʻquv yigʻini 
yakunida namunali xulqi, tashabbuskorligi, 
intiluvchanligi bilan koʻpchilikka oʻrnak 
boʻlgan ishtirokchilarga faxriy yorliq hamda 
esdalik sovgʻalar topshirildi. Shu bilan birga, har 
bir ishtirokchiga Yoshlar ishlari agentligining 
maxsus sertifikati taqdim etildi. Mazkur 
sertifikat yoshlarning IIB profilaktik nazoratidan 
chiqarilishi uchun imkoniyat yaratadi.

Akbar RAHMONOV,
“Yangi Oʻzbekiston” muxbiri

www.yuz.uz yuz.uznews yuz.uz_news yuzyuz_official

2022-yili adabiyot yoʻnalishi boʻyicha “Mard oʻgʻlon” 
davlat mukofotini Prezidentimizning qoʻlidan qabul qilib 
oldim. Davlatimiz rahbari taqdirlash chogʻida “Yorqinjon, 
tabriklayman. Mening nomimdan ota-onangga alohida 
salom va rahmatimni yetkazib qoʻy. Bu, avvalo, ularning 
yutugʻi”, dedi. Ochigʻi, tadbirdan keyin birinchi qilgan 
ishim onam bilan otamga qoʻngʻiroq qilish va qarz gapni 
yetkazish boʻldi. Xushxabarni ularga yetkazar ekanman, 
onamning ovozidan yigʻlayotganini sezdim.

Prezidentimizning taʼlimga oid tashabbuslari 
talabalar uchun ham manfaatli boʻlmoqda. Ayniqsa, 
3-kurs talabalariga maktabda pedagog sifatida faoliyat 
yuritishga imkoniyat yaratilgani katta voqea. Men ham 
bu imkoniyatdan foydalanib, 3-kurslik chogʻimda oʻzim 
oʻqigan maktabda dars bera boshladim. Ochigʻi, oʻzingiz 
taʼlim olgan dargohda oʻquvchilarni oʻqitish boshqacha 
boʻlarkan. Qisqa muddatda oʻnga yaqin oʻquvchimiz 
tuman, viloyat, hatto mamlakat miqyosidagi tanlovlarda 
gʻolib va sovrindorlar safidan joy oldi. Jadid bobolarimiz 
matbuotga alohida eʼtibor berganini yodga olib, maktab 
hayotining koʻzgusi sifatida “Bilimdon” gazetasini taʼsis 
etdik. Oddiy maktab gazetasi tufayli jurnalist boʻlish 
istagidagi oʻquvchilar soni koʻpaymoqda.

Bugun nafaqat yutuqlarga erishayotgan yoshlar, balki 
ularning ota-onalari ham munosib ragʻbatlantirilmoqda. 
Yaqinda Respublika Maʼnaviyat va maʼrifat markazi 
tomonidan bir guruh yurtdoshlarimiz “Maʼnaviyat 
fidoyisi” koʻkrak nishoni bilan taqdirlandi. Ular orasida 
qoʻli mehnatdan qavargan onam borligi bir farzand 
sifatida qalbimni togʻ qadar koʻtardi. Taqdirlash 
marosimida onam “Oʻzimiz oʻqimadik, ammo bolamizni 
oʻqityapmiz. Bugun zamon oʻqiganniki boʻlib qoldi. 
Prezidentimiz oʻgʻlim orqali men bilan otasiga alohida 
rahmat aytgan, aylanaylar”, deb oʻz taassuroti bilan 
oʻrtoqlashdi.

Mazkur sakkiz voqeani ibrat uchun keltirdim. Chunki 
bugun yangi Oʻzbekistonda hamma birdek mehnatiga, 
harakatiga yarasha ragʻbatlantirilmoqda. 

Yana bir voqea haqida aytmasam boʻlmas. Fevral 
oyida Ozarbayjonda xalqaro yoshlar forumi oʻtkazildi. 
Oʻzbekiston nomidan ishtirok etgan uch talabadan biri 
sifatida men ham imkon qadar faol qatnashishga harakat 
qildim. Turkiy tilli davlatlardan kelgan tengdoshlarimiz 
bilan muloqotda boʻldik...

Bugun yangi Oʻzbekiston islohotlari hayotini 
nurafshon qilgan yosh sifatida men baxtliman, deb 
baralla ayta olaman. Bu natijalar bilan chegaralanib 
qolmay, koʻproq oʻz ustimda ishlashim, eʼtirofga 
munosib boʻlishim kerak.

“Yosh kitobxon” tanlovidan keyin uyimizda 
kutubxona ochdik. Bugun qishlogʻimiz odamlari 
undan foydalanmoqda. Haligi amaki yaqinda uyimizga 
nabiralari bilan kelib, kitob olib ketdi. Amaki kitob 
olganidan shod, men esa oʻzimga bergan ahdimni 
bajarganimdan xursand edim...

Yoshlarning boʻsh vaqtini mazmunli tashkil etish 
boʻyicha 5 muhim tashabbus ilgari surildi. Tashabbuslar 
orasida yosh ijodkorlarning kitobini chop etish masalasi 
bor edi. Aynan shu tashabbus doirasida ikkita kitobim 
— “Oshiq shamol” va “Men ummon boʻlaman” sheʼriy 
toʻplamlarim nashr qilindi.

Besh yillik qayta-qayta urinishdan soʻng 2022-yili 
“Yosh kitobxon” tanlovining respublika bosqichida 15-
19 yosh toifasida birinchi oʻrinni egalladim. Mukofotga 
berilgan mashinani otamga sovgʻa qildim.

Zomin yosh ijodkorlar seminari qayta tiklangani 
butun mamlakatimiz adabiyotsevarlarini quvontirgan 
voqea boʻldi. Tadbir ishtirokchilarini saralash boʻyicha 
hududiy seminarlar tashkil qilindi. Men ham saralashdan 
oʻtib, Zomin yosh ijodkorlar seminarida ishtirok etdim 
va taqdirlandim.

Avvallari qizlarimiz uchun Zulfiya nomidagi davlat 
mukofoti bor edi, ammo yigitlar uchun bunday mukofot 
mavjud emasdi. “Mard oʻgʻlon” davlat mukofoti taʼsis 
etilganini biz, yoshlar katta quvonch bilan qarshi oldik. 

Al-Xorazmiy yaratgan geografik mezonlar Ptolemey taʼlimotiga 

asoslangan edi. Unga koʻra, Yer yuzasining yetti iqlim zonasiga boʻlinishi oʻsha 
vaqtdagi xaritani yaratishda muhim omillardan biri boʻlgan.

— Abdurauf Fitrat maqolalari 
va asarlarining har bir sahifasini 
shoshilmay, soʻzlarning magʻzini 
chaqib oʻqishga harakat qilaman. 
“Oshiqmagan ovchi humo ovlar” 
deganlaridek, sinchiklab oʻqiganim 
sayin turfa hikmatlarni kashf 
etaveraman. Masalan, Fitrat 
domla “Yurt qaygʻusi” badiasida 
“Orqadoshlar, toʻplanaylik jahlning 
uyin yiqqali. El koʻzin olgʻan 
qorongʻu pardalarni yirtkali. Biz 
erurmiz maʼrifat arslonlari, ilm erlari, 
Toʻplanaylik, turk eligʻa toʻgʻri yoʻllar 
ochqali”, deydi. Bunday soʻzlarni 
anglagan qalblar, albatta, ilm ziyosiga 
talpinguvchi maʼrifat arslonlari boʻlib 
kamol topishi shubhasizdir.

Prez ident imizning  Toshkent 
shahridagi 1-Muruvvat uyiga tashrifi 
chogʻida ham yosh shoir shu kabi oʻtli 
mulohazalarni bildirib, sheʼrlarini katta 
hayajon bilan oʻqib berdi. U davlat 
rahbari bilan suhbatda yurtimizda 
adabiyotga ulkan gʻamxoʻrlik 
koʻrsatilayotgani, barchaga, xususan, 
yoshlarga zarur shart-sharoitlar yaratib 
berilayotgani uchun minnatdorlik 
bildirdi. 

 — Oʻsha kun hayot daftarimdagi 
eng munavvar va qutlugʻ kun sifatida 
muhrlanib qoldi. Garchi imkoniyatim 
cheklanganiga qaramay, men ham 
hayotda oʻz oʻrniga ega inson 
ekanimni his qildim. Imom Gʻazzoliy 
Hazratlarining “Balo faqat gunoh va 
kufrdan keladi. Musibatlar aslo balo 
emas, sabr qilsang, ularning ichida 
sen bilmaydigan yaxshiliklar bordir” 
degan hikmatini eslab koʻzlarimga 
yosh keldi. 

Darhaqiqat, inson sabr ila johillik 
zulmatidan chiqadi. Qolaversa, 
sabr bora-bora moʻmin inson 
qalbidagi ziyoga aylanadi. Bizni oʻz 
shaxsiy kutubxonasi tomon boshlab 
borayotgan ijodkorning yuzlari 
va koʻzlarida ana shu ziyo porlab 
turganini sezdik. 

— Alisher Navoiy Hazratlarining 
20 jildli saylanmasi eng noyob 
xazinamdir. “Til shirinligi koʻngilga 
yoqimlidir, muloyimligi esa foydali. 
Chuchuk til achchiqqa aylansa, 
koʻpchilikka zarari tegadi, qanddan 

Loyihada ishtirok etgan olimlar orasida 
Muhammad ibn Muso al-Xorazmiy ham bor 
edi. Al-Xorazmiy bu ishlarga bevosita rahbarlik 
qilgan. U xaritada 545 ta shaharning kenglik 
va uzunlik koordinatalarini, shuningdek, togʻli 
hududlar, orollar, dengiz va boshqa bir qancha 
oʻziga xos xususiyatlarni muvaffaqiyatli 
koʻrsatgan. 

Shuningdek,  a l -Xorazmiy abbosiylar 
homiyligi ostidagi hududdan tashqarida 
joylashgan shaharlarning ham kenglik va uzunlik 

koordinatalarini sanab oʻtgan. Bundan tashqari, 
jamlangan maʼlumotlar asosida jugʻrofiyaga oid 
“Kitobi surat al-arz” asarini yaratgan. Xaritalar 
“Majmui al-Maʼmun” (“Dunyo xaritasi”) nomi 
bilan yuritilgan va 840-yillar atrofida nihoyasiga 
yetkazilgan. 

Kitobdan tashqari bizning davrimizgacha al-
Xorazmiyning toʻrtta xaritasi yetib kelgan. Ular 
orasida Azov dengizi havzasi xaritasi alohida 
ahamiyatga ega. Ushbu xaritada Azov dengizining 
shimoliy yoʻnalishi koʻrsatilgan. Al-Xorazmiydan 
oldin va undan keyin uzoq vaqt davomida dunyo 
geograflari oʻz maʼlumotlarida havzaning faqat 
janubiy qismini koʻrsatgan, xolos.

Nil daryosi xaritasini tuzish jarayonida olim bu 
daryo oqimining oʻziga xos xususiyatlarini yaxshi 
bilganiga ishonch hosil qilish mumkin. Hattoki 
u bu ulkan mintaqaning iqlim chegaralarini ham 
xaritaga tushirgan.

Al-Xorazmiyning uchinchi  xar i tas i 
“Qimmatbaho yoqutlar oroli” deb nomlangan 
boʻlib, unda har tomondan togʻlar bilan oʻrab 
olingan orol tasvirlangan.

Yoʻl boshida 

Moziyga nazar

Yosh ijodkor Hasan Asrayev bilan qachon suhbatlashsangiz, hali salomlashib 
ulgurmasingizdan ayni paytda mutolaa qilayotgan asari haqida toʻlib-toshib soʻzlay 

boshlaydi. Ayniqsa, jadid bobolarimiz haqida gap ochilsa, koʻzlari chaqnab, yuzlari shu 
qadar yorishib ketadiki, ilm-maʼrifatga tashna qalbi koʻz oldingizda kaftdek namoyon 

boʻladi goʻyo...

may tayyorlansa, harom boʻladi. Shirin 
soʻz sof koʻngillar uchun asal kabi 
totlidir, bolalar uchun muloyim tabiatli 
odam halvofurush kabi sevimlidir”, 
deyiladi mutafakkir hikmatlarida. 
Bu asarlarni oʻqiganim sayin xira 
tortib borayotgan koʻnglimga nur 
yogʻila boshlaydi. Shunday onlarda 
sinovlar qoshida irodasi soʻnib 
borayotgan imkoniyati cheklangan 
tengdoshlarimga, doʻstlarimga Navoiy 
bobomizning soʻz ummonidan tergan 
gavharlarimni ulashgim keladi, — 
deydi Hasan Asrayev. 

Yosh ijodkor Hasan Asrayevning 
“Ezgu niyat” sheʼrlar toʻplamini 
varaqlar ekanmiz, u nisbatan yosh 
boʻlsa-da, katta mavzularni qalamga 
olayotganiga guvoh boʻldik. Uning 
yozganlari, asosan, Vatan, mustaqillik, 
millat, ustozlar, yurt himoyachilari 
haqida. Hasan mavzular doirasida 
katta fikr, keng mushohada yuritishga 
urinadi:

Shu ona tuproqni 
Kim sevar koʻproq?
Kim ona tuproqqa 
Bizdan yaqinroq?
— Sheʼr, shoirlik orzusi, bu orzu 

yoʻlida har kuni soʻz bilan, har kuni 

oʻzi bilan, har kuni sabr-bardosh bilan 
kurashish va ularning hammasidan 
ustun kelish, mayda xohish-istaklar 
ustidan gʻolib boʻlish, niyatga va 
oʻziga boʻlgan ishonchni, yangi-yangi 
katta-kichik, past-baland dovonlarni 
zabt etgan, turli toʻsiq-gʻovlarni yengib 
oʻtgan havasni yoʻqotib qoʻymaslik... 
oson ish emas. Ana shu yengil 
boʻlmagan ishda Hasan Asrayev belni 
mahkam sirib bogʻlagan, — deydi 
matonatli qalb sohibining bitiklari 
haqida taniqli shoir Salim Ashur.

Gap aylanib jadid bobolarimiz 
jasorati, shiddati va ilm-maʼrifatga 
tashnaligi mavzusiga taqaldi. Hasan 
Asrayev kuyinchaklik bilan mulohaza 
bildirdi: 

— Behbudiy bobomiz maqolalarida 
“Fursat ketib boryapti, biz qoloqlashib 
ketdik, yangilikka intilishimiz, 
oʻzlashtirishimiz lozim. Qoloqligimiz 
tufayli  biz mustamlakaga 
aylandik, bizni tobe qilib olishdi. 
Endi oʻtmishimiz buyuk, deb 
yuravermasdan, xatolarimizdan toʻgʻri 
xulosalar chiqarishimiz, rivojlanish 
yoʻllarini izlashimiz kerak. Boshqalar 
ham bizni hurmat qilishi, ular bilan 
teng mavqeda muloqotga kirishishimiz, 
musulmonlar manfaatlari himoyasi 
uchun nimalar qilishimiz zarurligi 
haqida bosh qotirish vaqti keldi” degan 
gʻoyalarni ilgari suradi. Davralarda 
men bir holatga guvoh boʻlganman. 
Ziyoli inson yosh boʻladimi, keksami, 
el-yurt, vatan ravnaqi uchun foydali 
gʻoya uchun kurashadi, biroq qalbida 
maʼrifat ziyosi yoʻq inson har qanday 
yoshida ham bu masʼuliyatni his 
qilmaydi. Bunday insonlarga rahmim 
keladi. 

Teran nigohli zamondoshimizning 
bu soʻzlari qalbimizga ravshanlik 
baxsh etdi. Imkoniyati cheklanganiga 
qaramay, oʻz qalbidagi harorati, 
muhabbati va ezgu niyatlari bilan 
koʻplab zamondoshlarimizga oʻrnak 
boʻlsa arziydigan bu yigitning yoniq 
qalbiga havasimiz keldi. 

Muxtasar TOJIMAMATOVA,
“Yangi Oʻzbekiston” muxbiri

Xalifa Maʼmun hukmronligi davri Bagʻdodda intellektual sohalar, jumladan, 
geografiya jadal rivojlandi. Xalifa Maʼmun olimlar oldiga osmon va yerning 
toʻliq xaritasini tuzishni vazifa qilib belgilagan edi. Ushbu loyihada ikki 
guruh astronomlar yulduzlarning joylashuvi asosida janubiy kenglikdan 
shimolgacha boʻlgan masofani arqon bilan oʻlchadi. 

Xurshida NOSIROVA,
“Oʻzbekiston tarixi” 
telekanali muharriri

Nihoyat, toʻrtinchi xaritada dengiz 
qirgʻoqlarining turli konturlari berilgan. 

Al-Xorazmiyning “Kitobi surat al-arz” asari 
keyingi asrlarda uzoq vaqt davomida Gʻarb va 
Sharq xaritashunoslariga darslik vazifasida xizmat 

qilgan. Ushbu kitobda keltirilgan maʼlumotlar 
esa Markaziy Osiyo haqidagi ishonchli manba 
hisoblanadi. 

“Bayt ul-hikma” (“Donishmandlik uyi”) 
tarkibiga olimlar va akademiklar jamiyati, tarjima 
boʻlimi va abbosiylar tomonidan asrlar davomida 
toʻplangan bilimlar saqlanadigan kutubxona 
kirgan. Shuningdek, ular alkimyoni tadqiq qildilar 
va oʻrgandilar. Keyinchalik u zamonaviy kimyo 
fani asosi boʻldi. Bundan tashqari, astronomik 
rasadxonalar va boshqa yirik eksperimental 
majmualar ham u bilan bogʻliq boʻlgan. 

Maʼmun oʻz davrida olimlarga Arastu, 
Galen, Evklid, Ptolemey, Gippokratning ayrim 
qoʻlyozmalarini tarjima qildiradi. Shuningdek, 
Vizantiyani magʻlubiyatga uchratgach, u yerdagi 
kutubxonada saqlangan nodir kitoblarning bir 
nusxasini Bagʻdodga olib kelgan. Kitoblarning 
deyarli barchasi arab tiliga tarjima qilingan. 
Bundan koʻrinadiki, olimlar, xususan, al-Xorazmiy 
bir necha madaniyatlar qorishuvidan yaratilgan va 
jamlangan bilimlarning barchasidan foydalanib, 
“Al-Maʼmun dunyo xaritasi”ni tuzadi.

Al-Xorazmiy yaratgan geografik mezonlar 
Ptolemey taʼlimotiga asoslangan edi. Unga koʻra, 
Yer yuzasining yetti iqlim zonasiga boʻlinishi 
oʻsha vaqtdagi xaritani yaratishda muhim 
omillardan biri boʻlgan. Ptolemey xaritani yaratish 
va gorizontal chizmada Yerning sferik yuzasini 
tasvirlash usulini aniq tushuntirgan. Shuningdek, 
u olimlarning yodnomalari va sayohatlari asosida 
dunyoda topilgan joylarning kenglik va boʻylama 
chiziqlariga tayanib, ularning joylashuvi va 
koordinatalarini taxmin qilgan holda sanab oʻtadi. 
Mahalliy hududlarning Ptolemey tomonidan 
yaratilgan qator xaritalari kattaroq masshtablar, 
shuningdek, kirish nuqtalarining batafsil hisob-
kitoblari bilan birga ishlab chiqilgan. U dunyoni 
Yevropa, Afrika va Osiyodan iborat uchta qitʼaga 
ajratdi. 

Ptolemey tuzgan xaritadan II asr olimlarining 
bilim darajasini aniqlashimiz mumkin. Miloddan 
avvalgi bu xaritalarda shamol yoʻnalishini 
koʻrsatish uchun oʻn ikkita shamol yoʻnalishidan 
foydalaniladi. Ulardan toʻrttasi shamolning asosiy 
yoʻnalishiga, yaʼni shimol, janub, sharq va gʻarbga 
teng. Ularning har biri orasidagi farq 30° edi. Bu 
shuni anglatadiki, u foydalangan tizim quyosh 
chiqishi va botishiga asoslangan. Bundan tashqari, 
Ptolemey Yerni ekvator atrofida 360° ga boʻlish 
usulini qoʻllagan. Bularning barchasi “Al-Maʼmun 
dunyo xaritasi” yaratilishiga katta hissa boʻlgan. 

VII-VIII asrlar orasidagi musulmon savdosi 
dengiz va quruqlik orqali Xitoyga, janubda 
Afrikaning uzoq sohillari, jumladan, Zanzibarga, 
shimolda Rossiyaga yetib bordi, gʻarbda esa 
musulmon dengizchilar Atlantikaning nomaʼlum 
va dahshatli suvlari bilan toʻqnashdi. Ularning 
dunyoviy bilimlari xaritashunoslik ufqlarini 
kengaytirishga yordam berdi. Bu esa islom 
sivilizatsiyasi ustunlaridan biriga tamal toshi 
boʻldi. 

Arab astronomlari Gretsiyada toʻxtab, 
kuzatishlarni oʻsha yerda davom ettirdi. Ular 
Bagʻdod va Damashqda oʻtkazilgan kuzatishlar 
natijasida meridian yoyini oʻlchab, soʻng 
takomillashgan astronomik asboblarni qurib, 
rasadxonalarga asos solgan.

Maʼmun tomonidan ishlab chiqilgan loyiha 
boʻyicha Yerning diametri 12 ming 804 kilometr 
masofa boʻlgan. Keyingi davr olimlari tomonidan 
olingan oʻlchov 12 ming 744 kilometr, 2007-yildagi 
eng soʻnggi kashfiyot esa 12 ming 756 kilometrni 
koʻrsatmoqda. 

Islom sivilizatsiyasida xarita ixtirosi xalifa 
Maʼmun hukmronligi davridagi “Bayt ul-hikma” 
olimlarining yuksak aql va zakovat sohibi 
boʻlganidan dalolatdir. “Al-Maʼmun dunyo 
xaritasi”ning 1340-1341-yillarda Ibn Fazlallah 
al-Umariy tomonidan koʻchirilgan nusxasi hozir 
Istanbuldagi Toʻpqopi saroy-muzeyi kolleksiyasida 
saqlanmoqda.

Darhaqiqat, xalqimizning tarixi shavkatli, 
sharafli va buyukdir. Bunda buyuk ajdodlarimiz 
hissasi beqiyos. Ularsiz dunyo tamadduni ham 
hozirgi darajada boʻlmas edi. 

Inson sabr ila johillik zulmatidan chiqadi. Qolaversa, 
sabr bora-bora moʻmin inson qalbidagi ziyoga aylanadi. 
Bizni oʻz shaxsiy kutubxonasi tomon boshlab borayotgan 
ijodkorning yuzlari va koʻzlarida ana shu ziyo porlab 
turganini sezdik.

Xalifa Ma’munning
DUNYO XARITASI

“


